
 { ހިތަދޫ އުތުރު ދާއރިާގެ މެންބރަު މޙުައމްަދު އަސްލމަް؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

މި`.   ކޮމިޓީގެ  ބެހޭ  ޚިދުމަތްތަކާ  ސަލާމަތީ  މަޖިލީހުގެ  ބއަްދަލވުުން   ރައްޔިތުންގެ  ފުރަތަމަ  އަހަރުގެ 

މޭ   6އަޅުގަނޑު ފަށާނަން. އަޅުގަނޑުމެން މއިަދުގެ ބައްދަލވުުމަށް އެޖެންޑާކުރެވިފައި މިވާ ފުރަތަމަ މއަްސަލއަަކީ،  

ހަމަލއާާ  2021 ދވެުނު  ނަޝީދަށް  މުޙއަްމަދު  ރައީސް  ފޮނއުވްާފައިވާ    ގައި  އޮފީހުން  ނަޝީދުގެ  ރައީސް  ގުޅިގެން 

ކޮމިޓީއާ   ރިޕޯޓު  މޑެިކަލް  ވަނީ  އޮފީހުން  ނަޝީދުގެ  މުޙއަްމަދު  ރއަީސް  މައްސަލަ.  ގުޅޭ  ރިޕޯޓާ  މޑެިކަލް 

ތި   ފޮނއުވްާފަ.  ރިޕޯޓު  މެޑިކަލް  އެ  ކޮމިޓއީަށް  މި  އެދިވަޑައިގަންނަވާތީވެ  ނަޝީދު  ރައީސް  ހިއްސާކުރައްވަން 

ވަނަ ބއަިގައި އެ ވަނީ އެ ރިޕޯޓު. ދެން އެނގިވަޑައިގަންނަވާނެ މިއީ ވަކި ފަރުދެއްގެ    16ގެ ފައިލްކޮޅުގެ  ބޭފުޅުން

ވަނީ   މި  ފޮނއުވްާފައި  ގޮތުގައި  ސިޓީއެއްގެ  ސއިްރު  ވެސް  ސިޓީގައި  މިވާ  ފޮނުއވްާފައި  އަދި  ރިޕޯޓެއް.  މޑެިކަލް 

މޑެިކަލް ރިޕޯޓަކުން އަޅުގަނޑުމެން ކުރާކަށް އިތުރު ދިރާސއާެއް   ހަމއަެކަނި މެންބަރުންގެ ކޮމިޓގީެ ސަމާލުކަމަށް. ދެން

ރިޕޯޓު ސއިްރު ރިޕޯޓެއްގެ   މި  އޮތީ. އެހެންވީމާ،  ފޮނުއްވާފައި  ހަމއަެކަނި ކޮމިޓީއާ ހއިްސާކޮށްލަން  އޮތީއެއް ނޫން. 

ރިޕޯޓުގައި ހިމެނޭ އެއްވެސް    ގޮތުގައި ކޮމިޓީގައި ފއަިލްކުރެވިފައި އޮންނާނެ ވާހަކަ ދަންނަވަން. އެއްވެސް ބޭފުޅަކު މި

ހިއްސާކުރެވިފައިވާ  ކޮމިޓީއާ  ޓަކައި  މަޢުލޫމާތަށް  އަމއިްލަ  ބޭފުޅުންގެ  ތި  އެދެން.  އާންމުނުކުރެއްވުން  މަޢުލޫމާތެއް 

ބޭނުންފުޅުވާ   ބައްލަވާލައްވަން  މެންބަރުން  ކޮމިޓީގެ  ބޭނުންފުޅުވާ،  ބައްލަވާލައވްަން  ބޭފުޅުން  ތި  ޑޮކއިުމަންޓަކަށްވާތީ 

މި  މެން އަދި  ވެސް  ރިޕޯޓު  މި  އެހެންނަމވަެސް،  ދެކެން.  ކަމުގައި  އޮންނާނެ  ފުރުޞަތު  ބެލމުުގެ  ރިޕޯޓު  ބަރަކަށް 

ރިޕޯޓުގައި ހިމެނޭ އެއްވެސް މަޢުލޫމާތެއް ވެސް ބޭރުނުކުރެއވްުން އެދެން. އަދި އަޅުގަނޑމެން ކޮމިޓީން މި ރިޕޯޓާ 

 ނެތް. މޑެިކަލް ރިޕޯޓު ހަމއަެކަނި ކޮމިޓީއާ ހިއްސާކުރެވިފައިވަނީ.  ގުޅިގެން ކުރަންޖެހޭ ވަކި ކަމެއް ފާހަގަކުރވެިފައއެް

ދެން  ނުދެކެން.  އަޅުގަނޑު  ކަމަކަށް  އޮތް  ޖާގައެއް  ކުރާނެ  ދިރާސާއެއް  އިތުރު  މީގެ  އަޅުގަނޑުމެން  އެހެނވްީމާ، 

ތޯ އަޅުގަނޑު ސާފުކޮށްލަން އެހެންނަމވަެސް، އިއްޒަތްތެރި މެންބަރުންނަށް މިކަމުގައި ފެނވިަޑައިގަންނަވާ ގޮތަކީ ކޮބއަި

ފާހަގަކުރައްވާފައި   ކަމެއް  އިތުރު  ވަކި  މެންބަރަކު  އެއްވެސް  އާދެ!  ހުޅވުައިލާނަން.  ފްލޯރ  އަޅުގަނޑު  ބޭނުނވްާތީ 

ކޮމިޓީގައި   ގޮތުގައި  ރިޕޓޯއެްގެ  ސއިްރު  ރިޕޯޓު  މި  ފަދއަިން  ދެންނެވި  ވެސް  ކުރީގައި  އަޅުގަނޑު  ނވުާތީވެ 

އެދެ އެއްވެސް  ފއަިލްކޮށްދެއްވުން  ކޮމިޓީގެ  އަދި  ވެސް  ފަރާތުން  ސެކްރެޓޭރިއޭޓުގެ  ކޮމިޓީގެ  ރިޕޯޓު  މި  އަދި  ން. 

ނަންބަރުގައި   ދެވަނަ  އެޖެންޑާގެ  އެދެން.  ބޭރުނުކުރއެވްުން  މަޢުލޫމާތެއް  އެއްވެސް  ހިމެނޭ  ރިޕޯޓުގައި  މެންބަރަކު 

 ކ.މާފުށި ޖަލަށް ކުރި ޒިޔާރަތުގެ ރިޕޯޓު  ހިމެނިފައި މި ވަނީ ހއިުމަން ރައިޓްސް ކޮމިޝަން އޮފް ދަ މޯލްޑވިްސއްިން

މީގެ  އަޅުގަނޑުމެންނަށް  އެނގިވަޑައިގަންނވަާނެ  ދެން  ވަނީ.  މި  ހިމަނާފައި  އަޅުގަނޑު  ކަމުގައި  ދިރާސާކުރުން 

ރިޕޯޓު   ޒިޔާރަތުގެ  ކުރި  ޖަލަށް  ކަސްޓޯޑއިަލް  މާލޭ  ފަރާތުން  ކޮމިޝަނުގެ  ރައިޓްސް  ހިއުމަން  ވެސް  ކުރީގައި 

ޅުގަނޑުމެން ކޮމިޓީގެ ފަރާތުން، އަދި އޭގެ އިތުރަށް ދ.ކުޑަހވުަދޫ ކަސްޓޯޑިއަލަށް ޒިޔާރަތްކުރައްވާފައި  ލިބިފއަިވޭ. އަ

މި  އަދި  ލިބިފއަިވޭ.  ކޮމިޓީއަށް  މި  އަޅުގަނޑުމެން  ވެސް  ރިޕޯޓު  ފޮނއުްވި  ކޮމިޝަނުން  ރައިޓްސް  ހއިުމަން 

އަޅުގަނޑުމެން ހިމަނއަިގެން  މަޢުލޫމާތުތައް  ހާލަތު    ރިޕޯޓުތަކުގައިވާ  ޖަލުތަކުގެ  ކުރިއަށްދާ  ކޮމިޓީން  މިހާރު 

ދެނެގަތުމުގެ މަސައްކަތަށް މި ރިޕޯޓުތަކަށް ރިފަރކުރާ ގޮތަށް މީގެ ކުރީގައި ވެސް ނިންމާފއަވިަނީ. އެހެންކަމުން، މި 

މަސއަް ކުރާ  ކޮމިޓީން  ދެނެގަތުމަށް  ހާލަތު  ޖަލުތަކުގެ  މަސައްކަތް،  ޖަލުތަކުގެ  އަޅުގަނޑުމެން  ވެސް  ކަތުގެ  ރިޕޯޓު 

ތެރޭގައި ހިމެނުމާ ގުޅޭ ގޮތުން އިއްޒަތްތެރި މެންބަރުންނަށް ފެނވިަޑައިގަންނަވާ ގޮތެއް ބަލާލަން އަޅުގަނޑު ފުރުޞަތު 

 ހުޅވުައިލާނަން. އިއޒްަތްތެރި މެންބަރު އިލްޔާސް ލަބީބު. 

 

 ވާހަކަދެއްކވެުން:  ލަބީބު އިލްޔާސް މެންބަރު ދާއިރާގެ ހުޅުދޫ

ޝުކުރިއްޔާ މުޤައްރިރު. ހއިުމަން ރައިޓްސް ކޮމިޝަނުން މި ނެރެފއަިވާ ކ.މާފުށި ޖަލަށް ކުރި މޮނިޓަރިންގ ޒިޔާރަތާ  

ގޮތުން ރިޕޯޓު. މި ރިޕޯޓުގައި މި ބުނަނީ   އަށް، މިހާރު   28އިން    25ވަނަ އަހަރު އޮކްޓޫބަރު މަހު    2021ބެހޭ 

ވަނަ އަހަރުގައި މި ރިޕޯޓު އެ މީހުން ނެރެފައި މި   2023ނިމިއްޖެ.    2022ނިމއިްޖެ.    2021އޮކްޓޫބަރު.    2021

މިދިޔަ  މިހާރު  ބަދަލވުެފަ.  އޮންނަނީ  ހާލަތު  ޖަލުގެ  މުޅި  އަނެއްކާ  ދވުަސްވެގެންދާއިރު  މިހާ  އެހެނވްީމާ،  ފޮނުވީ. 

 ތަފާތުތައް އަހަރު ކުރިއާ ހުރި  1އަހަރު ފަހުކޮޅު އަޅުގަނޑުމެން ޖަލަށް ޒިޔާރަތްކުރިން. އެހެނވްީމާ، އޭރާއި އޭގެ  

ވެސް އެބަހުރި. އަދި އެދޭތެރެއިން އަންނަ ބަދަލުތައް ވެސް އެބަހުރޭ. އެހެނވްީމާ، މިހާ ލަހުން މި ރިޕޯޓު އައިސްގެން  

ބޮޑަށް   ވަރަށް  އިމްޕެކްޓް  މީގެ  ކަމަކުން  ކުރާ  މީގައި  ނުކުރެވޭ.  އެޓެންޑެއް  މއިަށް  ރަނގަޅަކަށް  މި  އަސްލު 

އެހެނވްީ އޮންނަނީ.  ކީއްވެގެންތޯތަފާތުވެފައި  އަންނަނީ  ލަހުން  މިހާ  ކަން  މި  ނެރުނީތޯ؟ މާ،  އަދި  ރިޕޯޓު  ؟ އެއީ 

ރިޕޯޓު ލބިިފައި އޮތީ   މި  މަޖިލީހަށް  ޖަހާފަ. އެހެންނަމވަެސް،  ތާރީޚެއް  ރިޕޯޓު ނެރުނު  ޖަނަވަރީ    31މީގައި ނެތް 

ބޫލެއް ނުކުރެވޭ މިހާ ދވުަސްވާ  ގައި. އެހެނވްީމާ، ރަނގަޅަކަށް މި ކަން ކުރވެޭނެ ކަމަކަށް އަޅުގަނޑަކަށް ގަ  2023

 ފަހުން ރިޕޯޓެއް ނެރެގެން. 

 

 ރިޔާސަތުން ވާހަކަދެއްކެވުން:

ލިބުނީމަ  ރިޕޯޓު  މި  ރިޕޯޓު،  އަޅުގަނޑުމެންނަށް  ދެން  މެންބަރު.  އިއްޒަތްތެރި  ޝުކުރިއްޔާ  ބޮޑަށް  ވަރަށް 

މަ ހިމެނޭ  ރިޕޯޓުގައި  މި  ތެރޭގައި  މަސައްކަތުގެ  ކުރަމުންދާ  ރިޢާޔަތްކުރެވިގެން  އަޅުގަނޑުމެން  ޢުލޫމާތތުަކަށް 

ރިޕޯޓު   މި  ރިފަރެންސަކަށް  އަޅުގަނޑުމެންގެ  ހިމެނުމަށް  ކަންކަން  އެ  ރިޕޯޓުގައި  ކޮމިޓީން ނެރޭ  މި  އަޅުގަނޑުމެން 

މި  ހިމަނާފއަިވާތވީެ،  އެގޮތަށް  އަޅުގަނޑުމެން  ރިޕޯޓުތައް  ބއަެއް  ވެސް  ކުރީގައި  މީގެ  އަޅުގަނޑު  ބޭނުންކުރުމަށް 

ކޮމިޓއީަށް ހއިުމަން    241. ދވެަނަ ކަމަކީ، އަޅުގަނޑުމެންގެ ގާނޫނު ލޒާިމެއް ނުކުރޭ  1ންޑާކުރވެިފައވިަނީ  ރިޕޯޓު އެޖެ

ރައްޔިތުންގެ   ބޭފުޅުން  އެ  އެހެންނަމވަެސް،  ހިއްސާކުރައްވާކަށް.  ރިޕޯޓުތައް  ނެރުއްވާ  ކޮމިޝަނުން  ރައިޓްސް 

ޖަލުތަކާބެ ކޮމިޓއީަކީ،  ޖަލުތަކާބެހޭ  އޮންނަ  ކޮމިޓީއަކީ  މަޖިލީހުގައި  ވިލަރެސްކުރާ  ކަންކަމުގައި  ކޮމިޓީ    241ހޭ 

ކަމުގައިވާތީ އެ ބޭފުޅުން ހިއްސާކުރައްވާފައިވަނީ. ދެން އެހެނވްީމާ، އެކަމާ ގުޅޭ ގޮތުން އެ ބޭފުޅުން ނެރއުްވި ރިޕޯޓު  

ގޮތުން އަ ގުޅޭ  އެކަމާ  ލޒާިމްނުކުރާތީ  ހިއްސާކުރަން  އަޅުގަނޑުމެންނާ  ތެރޭގައި  މުއްދަތެއްގެ  ވަކި  ވަކި  ޅުގަނޑަކަށް 

ހާލަތާއި   ހުރި  ކުރީގައި  އޭގެ  އެއީ  ރިފަރެންސަށް،  އަޅުގަނޑުމެންގެ  ރިޕޯޓު  މި  ދެން  ނެތް.  ދެންނވެޭކަށް  އެއްޗެއް 

އަޅުގަނޑުމެން   ޒޔިާރަތްކޮށް  ޖަލުތަކަށް  ކޮމިޓީން  އަޅުގަނޑުމެން  އަދި  ރިޕޯޓުތަކާ  އިތުރު  އަޅުގަނޑުމެންނަށް  މިހާރު 

ކުރެވިފައި ހުރި ނުކުތާތަކުގެ މައްޗަށް އަޅުގަނޑުމެންނަށް ރިޢާޔަތްކުރެވިގެން އަޅުގަނޑުމެންގެ  ފާހަގަކޮށްފައި އަދި ނޯޓު

ރިޕޯޓު އެންމެ ފަހުގެ ރިޕޯޓއެްގެ ގޮތުގައި އެންމެ އަޕޑްޭޓެޑް މަސައްކަތެއްގެ ގޮތުގައި ހިމެނުމަށް އަސްލު މި ރިޕޯޓު  

އިއް  ގޮތުން  ގުޅޭ  ބޭނުންކުރުމާ  ގޮތުގައި  ލަފަ  ރިފަރެންސއެްގެ  ގޮތެއްގެ  ފެނވިަޑއަިގަންނަވާ  މެންބަރުންނަށް  ޒަތްތެރި 

 އާއި މަޝްވަރއާަށް އަޅުގަނޑު ހުޅވުއަިލާފައި މި ވަނީ. އިއޒްަތްތެރި މެންބަރު އިލްޔާސް ލަބީބު. 

 

 ވާހަކަދެއްކވެުން:  ލަބީބު އިލްޔާސް މެންބަރު ދާއިރާގެ ހުޅުދޫ

ކަން މި   10ކަމެއް ހުށަހަޅާފަ. ދެން މި    10އެބއަިނދޭ އިޞްލާޙުކުރަން  ޝުކުރިއްޔާ މުޤައްރިރު. މި ރިޕޯޓުގައި  

ފެށިގެން   ދވުަހުން  ލިބޭ  ރިޕޯޓު  މި  ސަރވިސއްަށް  ކަރެކްޝަނަލް  މޯލްޑވިްސް  ލިބޭ،  ރިޕޯޓު  މި  އިންނަނީ 

ހުރި ވަގުތުން  އިޞްލާޙުކުރަން ހުރި ކަންތައްތައް. ދެން އަޅުގަނޑުމެންނަކަށް ނޭނގެ ކޮން ދވުަހެއް. އޭގެތެރޭގައި އެބަ

ކަންތައްތަކާއި،   ރަނގަޅުކުރަންޖެހޭ  ތެރޭގައާއި،    1ވަގުތަށް  ރަނގަޅުކުރަންޖެހޭ   6އަހަރު  ތެރޭގައި  މަސްދުވަހުގެ 

މިހާރު ކަންތައްތަކުން    ކަންތައްތއަް.  މއިިން  މިހާރު  ފއަިނަލްކުރާއިރު  ރިޕޯޓު  އަޅުގަނޑުމެންގެ  އަޅުގަނޑުމެން 

ކަން ކޮންކޮން  ހުރީ  ހވީަނީ  ރަނގަޅވުެފައި  އަޅުގަނޑަށް  ސާފުކޮށްލުން  ލިޔެގެން  އަޅުގަނޑުމެން  ތަކއެްތޯ 

ރަނގަޅވުާނެހެން. އެހެނވްީމާ، އަޅުގަނޑު ގަބޫލުކުރާ ގޮތުގައި މި ރިޕޯޓު މިހާރު އެތަނަށް ފޮނވުާފައިވާނީ. އެހެނވްީމާ، 

ކަ ނުވާ  ނވުަންޏާ  ކަންތައްތަކއެްތޯ،  ކޮން  ހުރީ  ރަނގަޅުވެފައި  މިހާރު  އެއީ  އޭގެތެރެއިން  ކޮބައިކަން،  ންތައްތކަަކީ 

 ކީއްވެގެންކަން އެ ކަން ސާފުކޮށްފައި އަޅުގަނޑުމެންގެ ރިޕޯޓުގައި ހިމެނުން މުހިންމު ކަމަށް ފެނޭ. 

 ރިޔާސަތުން ވާހަކަދެއްކެވުން:

ނާޡި ގެންދާނަން.  ކުރއިަށް  މަސއަްކަތް  އިދާރީ  އަޅުގަނޑުމެން  އިރާދަކުރެއްވިއްޔާ  ގޮތަށް  ވިދާޅުވި  ތި  މް،  އާދެ! 

އިލްޔާސް ލަބީބުގެ އެ ނުކުތާ ނޯޓުކޮށްލަދއެވްުން އެދެން. އިއޒްަތްތެރި އެހެން މެންބަރއެްގެ ވަކި ޚިޔާލެއް ނެތުމއާެކު  

އަޅުގަނޑު   ގޮތުގައި  މަސައްކަތެއްގެ  އިދާރީ  އެއީ  ގޮތަށް  ހުށަހެޅުއްވި  އެ  ލަބީބު  އިލްޔާސް  އަޅުގަނޑުމެން 

ތުގައި ހުށަހެޅުއްވި ޚިޔާލުފުޅަކަށވްާތީ އަޅުގަނޑު ކޮންމެހެން ވޯޓެއް ނަގައި  ކުރިއަށްދާނަން. އިދާރީ މަސައްކަތެއްގެ ގޮ

 އެގޮތަށް ފާސްކުރާކަށް ނެތިން. އިއްޒަތްތެރި މެންބަރު އަބްދުލްޣަފޫރު މޫސާ.  

 

 ވާހަކަދއެްކެވުން:  މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

މީގައި  ދެން  ބަލއަިފި.  ވެސް  އެކޮޅުން  ބަލއަިފި.  ކަންތައްތަކެއް  ޒިޔާރަތްކޮށްފައި  ޖަލުތަކަށް  މިކޮޅުން ވެސް  މިހާރު 

މި ވަނީ އއެްގޮތްވާ ކަންތައްތަކާއި އެއްގޮތްނުވާ ކަންތައްތަކެއް. އެހެންވީމާ، އެ ކަން އިދާރީގޮތުން  ހުންނާނެ ކަމަށް 

 ސް އެ ކަން ޙައްލުކުރަން ފަސޭހވަާނެ ކަމަށް ފެނޭ. ބެލުނީމަ ދެން އަޅުގަނޑުމެންނަށް ވެ

 

 ރިޔާސަތުން ވާހަކަދެއްކެވުން:

އަޅުގަނޑުމެންނަށް،  ދވުަހަށް  ބުދަ  ހަފުތާގެ  އަންނަ  މި  އެއްކޮށް  މަސއަްކަތާ  ބޭފުޅުންގެ  އެ  އިދާރީމޒޭުން 

ޑްރާފްޓު ފުރަތަމަ  އެއްކޮށް  މަސައްކަތާ  ހުރި  ކުރެވިފައި  މިހާރު  ކަމަށް.    އަޅުގަނޑުމެންނަށް  އެކުލަވައިލެވޭނެ 

އެހެނވްީމާ، ދެން އެ ޑްރާފްޓަށް ބޭސްކޮށްގެން އަޅުގަނޑުމެން އިތުރަށް މަސއަްކަތް ކުރއިަށް ގެންދާނީ. އެހެނވްީމާ،  

މި ރިޕޯޓުގައި ހިމެނޭ ކަންތައްތައް އިލްޔާސް ލަބީބު ހުށަހެޅއުްވި ފަދއަިން އަޅުގަނޑުމެންގެ ރިޕޯޓުގައި މީގައި ވެސް  

ގޮތަށް.  ހުރި ރެކޮމަ ންޑޭޝަންތަކަށް ޢަމަލުކުރެވިފައި ހުރި މިނވްަރުތައް އަޅުގަނޑުމެން ދެނެގަތުމުގެ މަސއަްކަތްކުރާ 

ވަނަ ނަންބަރުގައި އެކަމާ    15އަށް. ތި ބޭފުޅުންގެ ފއަިލްކޮޅުގެ    3އެހެނވްީމާ، އަޅުގަނޑު ދާނަން އެޖެންޑާ އައިޓަމް  

އާދެ ވާނެ.  ލިޔުންތައް  ހިމެނިފއަިވާ  ގޮތުން  އުޅެމުންދާ ގުޅޭ  ކޭމްޕްތަކުގައި  ރެފއިުޖީ  ސީރިޔާގެ  މައްސަލައަކީ  އެ   !

މއަްސަލައެއް.   ހުށަހޅައުވްާފައިވާ  އެދި  ބަލއަިދިނުމަށް  ކަން  އެ  ނުވާތީވެ،  ގޮތްވެފައި  އާދވެޭނެ  ރއާްޖެ  ދވިެހިންނަށް 

ނެޝަނަ މޯލްޑިވްސް  ވަނީ.  މި  ހުށަހަޅއުވްާފައި  މައްސަލަ  މި  ފަރާތުން  ޕާޓީއެއްގެ  ފަރާތުން. ސިޔާސީ  ޕާޓީގެ  ލް 

ސީރިޔާގެ   ދަންނަވަމެވެ.  ސަލާމަށްފަހު  ވެދުން  ނަޝީދަށް،  މުޙއަްމަދު  ރއަީސް  ރައީސް،  މަޖިލީހުގެ  ރައްޔިތުންގެ 

ގޮތް ނުވުން. ސީރިޔާއަށް ގޮސްފައިވާ ދވިެހިންގެ   އާދވެޭނެ  ރެފއިުޖީ ކޭމްޕްތަކުގައި އުޅެމުންދާ ދވިެހިންނަށް ރއާްޖެ 

ނާދެ ރއާްޖއެަށް  އެނގޭ ތެރއެިން  ވެސް  އެންމެންނަށް  އަޅުގަނޑުމެން  އަޅުގަނޑުމެންނަށް،  ކަމަށް  ތިބި  ދވިެހިން  ވި 

ތެރއެިން ރާއްޖެ  ފަރާތްތަކުގެ  ބަލއާިރު އެ  މަޢުލޫމާތުތަކަށް  ހާމަކުރއަވްާފައިވާ  މިހާތަނަށް ސަރުކާރުން  ކަމެއް. އަދި 

ސެޕްޓެންބަރު   19ކާރުން ގެންދވަަނީ ކުރައްވަމުން. އަންނަން ބޭނުންވާ ފަރާތްތއަް ރއާްޖެ ގެނއަުމުގެ މަސައްކަތް ސަރު

ރައްޔިތުންނަށް   2019 ދވިެހި  އއާިލާތަކަށާއި،  ފަރާތްތަކުގެ  އެ  ބއަްދަލވުުމއެްގައި  ނޫސްވެރިންގެ  ގައި 

  ރއަީސުލްޖުމްހޫރިއްޔާ އިބްރާހީމް މުޙއަްމަދު ޞާލިޙް ޔަޤީނކްަން ދއެވްާފައިވަނީ އެފަދަ މީހުން ރއާްޖެ ގެނއަުމަށްފަހު 

މަސްދވުަހުގެ ތެރޭގައި    2ބައިތިއްބާނެ މަރުކޒަެއް ހެދުމުގެ މަސައްކަތް ކުރިއަށްދާ ކަމަށއާި، އެ ތަން ކުރއިަށް އޮތް  

ނިންމައި ސީރިޔާގައި ނާދވެިފައިވާ ފަރާތްތައް ރާއްޖެ ގެނެވޭނެ ކަމުގައި. މިހާތަނަށް މި ޕާޓީން ގަބޫލުކުރަމުން އައީ  

މަލީ ސިފަ ޖެއްސުމުގެ މަސއަްކަތް ނުހއުްޓި ކުރިއަށްދާ ކަމުގައި. އެހެންނަމވަެސް،  ސަރުކާރުން ދއެްވި ޔަޤީންކަމަށް ޢަ

ވަނަ ދވުަހު މި ޕާޓީގެ    2022އޮކްޓޫބަރު    30ވަރަށް ދަތިކޮށް ސީރިޔާގައި އުޅެންޖެހިފއަިވާ މީހުންގެ އާއިލާތަކުން  

އެކި ސަރުކާރުގެ  މަޢުލޫމާތުންނާއި  ދެއްވި  ބައްދަލުކުރައްވައި  ފަރާތްތަކުގެ    އިސްވެރިންނާ  އެ  އިދާރާތަކުން 

ކުރިއަށް   ކަންކަން  ގޮތަށް  ގަބޫލުކުރި  ކުރިން  އެންމެން  އަޅުގަނޑުމެންގެ  ޖަވާބުތަކުން  ދއެވްާފައިވާ  ހުށަހެޅުންތަކަށް 

ނުދާކަން މި ޕާޓއީަށް ޔަޤީންކުރވެއިްޖެ. މިހެންވެ ސީރިޔާގައި ތިބި ދވިެހިން ގެނއަުމުގެ މަސައްކަތުގައި ސަރުކާރުގެ 

މެދުވެރިކޮށް  ބަހއާި ކޮމިޓީ  ޚިދުމަތްތަކާބެހޭ  ސަލާމަތީ  މަޖިލީހުގެ  ރައްޔިތުންގެ  މައްސަލަ  އެ  ދިމާނުވާތީ،  ޢަމަލާ   

ގޮތުގައި   ރެފއިުޖީންގެ  ގޮތްހުސްވެ  ސީރިޔާގައި  ޖަވާބުދާރީކުރުވައިގެން  ސަރުކާރުން  މިކަމުގައި  ހުށަހަޅއަި،  ބެލުމަށް 

ފަރާތްތަކުގެ އެ  ފަރާތްތައް  މި    އުޅެންޖެހިފއަިވާ  އެހީތެރވިުމަށް  ހެއްދެވުމުގައި  ގޮތް  ރުޖޫޢވަވެޭނެ  ވަޒަނަށް  އަމިއްލަ 

ޕާޓީން ހުށަހަޅަމެވެ. ތިރީގައި އެ ވަނީ މި މައްސަލަ ރއަްޔިތުންގެ މަޖިލީހާ ހަމއަަށް މި ޕާޓީން ގެނއަުމަށް ނިނމްި  

ސުމަށް އދ.ގެ އިދާރާތަކާ ގުޅިގެން  ނުކުތާތަކވެެ. ސީރިޔާގައި އުޅެމުންދާ ދވިެހިންނަށް ރއާްޖެ އާދވެޭނެ ގޮތް ހަމަޖއެް

ވަނަ އަހަރު ދިވެހި ސަރުކާރުން މަސއަްކަތްތަކެއް ފެށިކަން މި ޕާޓއީަށް އެނގިފައިވެއވެެ. އަދި އެ ފަރާތްތައް    2019

ރިހެބިލިޓޭޓްނުކޮށް  އެސެސްނުކޮށް،  ފަރާތްތައް  އެ  ތެރެއިން  ނޒިާމއެްގެ  ހަރުދަނާ  ގެނެސް،  ދވިެހިރއާްޖއެަށް 

ކަމަށވްުމުގެ  މުޖުތަމަޢއުަ ކަމެއް  ކުރިމަތިވެދާނެ  ނުރއަްކަލެއް  ސަލާމަތަށް  ޤއަުމީ  ދވިެހިރއާްޖޭގެ  ދޫކޮށްލުމަކީ  ށް 

ހަނދުމަފުޅު  ގަބޫލުކުރަމެވެ.  ވެސް  ޕާޓީން  މި  އެއްފަދއަިން  ސަރުކާރެކޭ  ދވިެހި  ކަމުގައި  ކަމެއް  އޮތް  ފުރުޞަތު 

ރއަްޔި  ހިރާސްތަކަށް  ނުރއަްކާތަކާއި  އެ  ފަދއަިން  ވަނީ  ހުންނާނެ  މަޖިލީހުން  ގައި    2019ސެޕްޓެންބަރު    30ތުންގެ 

ވަނަ އިޞްލާޙު ގެނއަުމުގެ ގާނޫނުގެ ބިލު   2ގާނޫނީ ޙައްލެއް ހޯދއަިދީފައެވެ. އެއީ ޓެރަރޒިަމް މަނާކުރުމުގެ ގާނޫނުގެ  

  2019ބަރު  އޮކްޓޫ  10ދައުރުން ބޭރުގައި ބޭއްވި ރައްޔިތުންގެ މަޖިލީހުގެ ޚއާްޞަ ޖަލްސއާަކުން ފާސްކޮށްގެންނެވެ.  

ގާނޫނަކަށް   ތަޞދްީޤުކުރއަްވައި  ބިލު  އެ  ވަނީ  ޞާލޙިް  މުޙއަްމަދު  އިބްރާހީމް  ރައީސުލްޖުމްހޫރިއްޔާ  ގައި 

ހއަްދވަާފައެވެ. އެ ގާނޫނުގައި ހަނގުރާމވަެރި ސަރަޙއަްދުތަކަށް ގޮސްފައި ރއާްޖެ އަންނަ މީހުންނާ މދެު ޢަމަލުކުރާނެ  

ބަޔާންކުރުމުގެ   ފިޔަވަޅުތަކެއް  ވެސް  ޚއާްޞަ  އިޚްތިޔާރު  ބާރާއި  ބޭނުނވްާނެ  އިދާރާތަކަށް  ތަންފީޒީ  އިތުރުން 

ދީފއަވިުމާއި، އެ މަސައްކަތުގައި ދިމވާެދާނެ އިދާރީ ކަންކަމަށް ވެސް ގާނޫނީ ޙައްލެއް ކަނޑއަެޅިފައިވާތީ، މި ސިޓީން 

ގަނޑުމެން ނުދެކެމެވެ. މިހެން ހުށަހަޅާ މައްސަލަ ޙއަްލުކުރުމަށް ގާނޫނީ އެއްވެސް ހުރަހެއް މއިަދު އޮތް ކަމަށް އަޅު 

އަހަރަށވްުރެ ގިނަދވުަސްވެފައިވާތީއެވެ. މި މއަްސަލައާ ގުޅިގެން    2މި ދެންނެވީ އެ ގާނޫނަށް ޢމަލަުކުރަން ފެށިފަހުން  

ވަނައަށް މި ޕާޓީން ފާހަގަކުރަން ބޭނުންވާ ކަމަކީ، ހަނގުރާމވަެރި ސަރަޙައްދުން ގެނެވޭ ނވުަތަ އަންނަ ދވިެހިން   2

ހިލޭ  މޮނިޓަ ބޭރުގެ  ވަނީ  އަހަރު  މިދިޔަ  ތަނެއް  ޚއާްޞަ  ގޮތުން  އެސެސްކުރުމުގެ  ރިސްކު  ފަރާތްތަކުގެ  އެ  ރކޮށް، 

އެހީގެ ތެރއެިން ނިމިފައެވެ. އެހެންކަމުން، އެ ފަރާތަކާ މެދު އިދާރީ ގޮތުން، ގާނޫނީ ގޮތުން ކުރއިަށް ގެންދަންޖެހޭ 

ނެ ޖާގަ ވެސް ވަނީ ތައްޔާރުކޮށް ނިމިފއަެވެ. ސީރިޔާގެ ރެފއިުޖީ  އިޖުރއާަތްތަކުގެ އިތުރުން އެ ފަރާތްތައް ބައިތިއްބާ

އާއިލއާިން މި ޕާޓީން ބއޭްވި ބއަްދަލުވުމުގއަި   40ކޭމްޕްތަކުގައި އުޅެނީ   ވަރަކަށް ދވިެހިންކަމުގައި އެ ފަރާތްތަކުގެ 

އިދާރާތަކަށް  ސަރުކާރުގެ  ވަނީ  ވެސް  މަޢުލޫމާތު  ފަރާތްތަކުގެ  އެ  އަދި  މި    އެނގިފައިވެއެވެ.    40ފޯރުކޮށްދީފއަެވެ. 

ކުރިން  އެހެނީ  ގަބޫލުކުރަންޖެހއެެވެ.  ކަމުގައި  ހެދިފައި  ހުންނަނވްާނީ  މިހާރު  ޑޮސިއާ  ޕްރޮފައިލާއި  ގުޅޭ  ދވިެހިންނާ 

މަޢުލމޫތާު   އިންޓެލިޖެންސް  ގުޅޭ  ޓެރަރޒިަމާ  ލޒާިމުކޮށްފއަިވާ  ސަރުކާރުން  ތަޢާރުފުކުރުމަށް  ދަށުން  ގާނޫނުގެ  ބުނި 

ވަޒީރު ވަނީ  ބަދަލުކުރުމުގެ އޮގަސްޓު    17 އޮނިގަނޑު އެކުލަވާލައި ޢަމަލުކުރަން ފަށާފައިވާ ކަމަށް ރާއްޖޭގެ ދާޚިލީ 

އިދާރާތަކާއި    2021 މަސައްކަތްކުރާ  އެ  ރާއްޖޭގައި  އިދާރާތަކާއި  އިންޓެލިޖެންސް  ބޭރުގެ  އަދި  ވިދާޅުވެފައެވެ.  ގައި 

ސިއާ ނިންމުމަށް އިތުރަށް އެހީތެރކިަމެއް ލިބިދޭނެ ކަމެކވެެ.  ގާތް ގުޅުމެއް އޮތުމަކީ ސީރިޔާގައި ތިބި ދވިެހިންގެ ޑޮ 

އަޅުގަނޑު ހަމަ މި ދަންނަވައިލީ. ސޮއިކުރައްވާފައިވަނީ މުޙައްމަދު ނާޡިމް، މޯލްޑވިްސް   އެއީ ދެން މުޅި މައްސަލަ 

ލުތަކުގެ ރިޕޯޓު ނެޝަނަލް ޕާޓީގެ ރއަީސް. ދެން މި މއަްސަލައާ ގުޅިގެން އެނގިވަޑައިގަންނަވާނެ އަޅުގަނޑުމެން ޖަ

ވަނީ   އަޅުގަނޑުމެން  ވިޒިޓުކުރުމުގައި  ސެންޓަރުތަކަށް  ޑިޓެންޝަން  އކެިއެކި  ހުރި  ރއާްޖޭގައި  ތައްޔާރުކުރުމުގައި 

މި   އަދި  ފަރާތުން.  ކޮމިޓީގެ  ކޮށްފައި  ވާނީ  އަޅުގަނޑުމެން  ޒިޔާރަތް  ސެންޓަރަށް  އިންޓަރގްރޭޝަން  ނޭޝަނަލް 

ބަޔާންކުރވެިފަ ވެސް  މަޢުލޫމާތު  މއަްސަލައިގައި  ވާނީ  ކޮމިޓީން  އަޅުގަނޑުމެން  ވެސް  ގޮތުން  ގުޅޭ  ސެންޓަރާ  އިވާ 

ބައެއް   ޕްލޭނުގެ  އެކުލވަައިލެވިފައިވާ އުސޫލާއި  އެ ސނެްޓަރުން  މިހާރު  ވާނީ  އިތުރަށް ކޮމިޓީން  އޭގެ  އަދި  ހޯދާފަ. 

ގުޅިގެން އަޅުގަނޑުމެން ކޮމިޓީގެ    ޑޮކއިުމަންޓްސްތައް ވެސް ހޯދާފަ. އެހެނވްީމާ، މި ފާހަގަކުރައވްާފައިވާ މައްސަލއަާ

  10ވެސް ބައެއް މަސއަްކަތް މިހާރު ވެސް ވަނީ ކުރެވިފަ. އޭގެ އިތުރަށް މި މއަްސަލއަިގައި ފާހަގަކުރައްވާފައި މިވާ  

މުހިން  10އއާިލާތޯ،   ދެނެގަތުމަކީ  އަޅުގަނޑުމެން  ތަފުސީލުތައް  އޭގެ  ދެކެން.ފަރާތްތޯ  ކަމުގައި  ކމައެް  މި   މު 

މއަްސަލައާ ގުޅޭގޮތުން ތި ބޭފުޅުންގެ މަޝްވަރާއަށް، ކުރިއަށްގެންދާނެ ގޮތުގެ މަޝްވަރާއަށް އަޅުގަނޑު ހުޅުވާލަން.  

އަޅުގަނޑުމެން އާންމުކޮށް ކޮމިޓއީަށް ލިބޭ މައްސަލަތަކުގައި ކަމާގުޅޭ އިދާރާތަކުން މަޢުލޫމާތު ހޯދުމަށފްަހު ކޮމިޓީގއަި 

އެހެންނަމަވެސް ފަށަނީ.  މަޝްވަރާއަށްފަހު ބަހުސް  ބޭފުޅުންގެ  ތި  ގަސްދުކުރީ  އަޅުގަނޑު  ބާވަތުން  މއަްސަލައިގެ   ،

މިކަމާ ގުޅޭގޮތުން އަޅުގަނޑުމެން މި މަސއަްކަތް ކޮމިޓީން ކުރިއަށްގެންދާނެ ގޮތުގެ ލަފައެއް ހޯދާލުމަށް. އަޅުގަނޑު 

އިބް މެންބަރު  އިއޒްަތްތެރި  ދާއިރާގެ  ގުރއަިދޫ  އާދެ!  ދާއިރާގެ ފުރުޞަތުއަރވުާނަން.  ތުލުސްދޫ  ނސަީމް.  ރާހީމް 

 ރަށް އަޅުގަނޑު ފުރުޞަތުއަރވުަން. ބަން މެއިއޒްަތްތެރި ތުލުސްދޫ ދާއިރާގެ އިއްޒަތްތެރި މެންބަރު. 

 

  ވާހަކަދއެްކެވުން: ނަސީމް އިބްރާހީމް މެންބަރު ދާއިރާގެ ތުލުސްދޫ

ބޮޑެތި   ވަރަށް  މައްސަލއަިގައި  މި  އަޅުގަނޑު  އިނގޭތޯ.  އޮޅިދާނެ  ކޑުަކޮށް  އެހެން  މުޤައްރިރު.  ޝުކުރިއްޔާ 

ނޫން   ގޮތަކަށް  ވިދާޅުވި  ގޮތަށް  ޢަމަލުކުރާނެ  މައްސަލަގައި  މި  ފުރަތަމަ  ސަރުކާރުން  އެބަހުރި.  ކަންބޮޑވުުންތަކެއް 

ގި ވެދާނެ  ފަހަރއެްގައި  ދަނީކީ.  ތަނަށް ނއަުމުގެ ސަބަބުން ކަމަށް. އަޅުގަނޑުގެ  މިހާރު ކަންތައްތައް  ބަޔަކު އެ  ނަ 

ދާއިރާގެ ރަށެއް ކަމުގައިވާ ކ.ހިންމަފުށީގައި މި ޑީރެޑިކަލައިޒޭޝަން ސެންޓަރު ހެދިފައި ހުރީ. މިހާތަނަށް އެ ތަނަށް 

ކުޑަ   އޭނާގެ  އަންހެނަކާއި  އެއީ  އާއިލއާެއް.  އެންމެ  ތިބީ  ރަ  4ގެނވެިފައި  އޭރުގައި  ރައްޔިތުންނާ  ކުދިން.  ށުގެ 

މި  ނޫނޭ  ސްކޫލަކަށް  ރަށުގެ  ނޫޅވެޭނެއޭ.  ނުކުމެ  ރަށުތެރއެަށް  މީހުންނަކަށް  މި  ވިދާޅުވީ  ސަރުކާރުން  ބއަްދަލުކޮށް 

ކުދިން ކިޔވަަން ފޮނވުާނީކީ ވެސް. އެހެނވްީމާ، ރަށު ރައްޔިތުން އެކަމަށް އކޯޭވެ އެ ހުރިހާ ކަމެއް ނިމިގެންދިޔައީ 

އަޅުގަނޑަ ދެން  މިތިބި  އިނގޭތޯ.  ތަނުގައި  މި  ގޮތުގައި  އޮތް  ލިބިފައި  ޚަބަރު  ރައްޔިތުންނަށް   5ށް  ދވިެހި 

ގާތްގަނޑަކަށް ދައުލަތުން ދެލައްކަ އާއި ދެލއަްކަ ފަންސާސްއާ ދޭތެރޭގެ އަދަދަކަށް ޚަރަދު ވެސް އެބަ ކުރޭ. މީހުން 

މި ފެންނަނީ. ޕްލޭ އެއްޗެއް ޚަރަދުކުރެވޭ ކަމަށް  ގެންނަން. މަދވުީމަ އަސްލުގައި ބޮޑު  އޮތީ ގިނަ ބަޔަކު  ންކޮށްފައި 

މި   މިހާރު  ނުފޮނވުާނަމޭ.  ކުދިން  އެ  ވެސް  ސްކޫލަކަށް  ވިދާޅުވި  ވެސް  އެޑއިުކޭޝަން  އޭރުގައި  އެހެންނަމވަެސް، 

ގިނަ   ވަރަށް  ފެށީމަ  ފޮނވުަން  ވެސް  ސްކޫލަށް  ހިންމަފުށީގެ  ކުދިންތައް  އެއްކަލަ  ވާގޮތަކީ  މި  ފެށުނއުިރު  އަހަރު 

ންގެ ކަންބޮޑުވުމެއް ހުރި. އަސްލުގައި ދެން އެ ކުދިންނަށް ވެސް ލިބިދޭ ޙައްޤެއް ތަޢުލީމު އަދާކުރުމަކީ. ބެލެނިވެރި

ދެން  ރަނގަޅުކޮށްފައި  ކުދިން  އެ  ބައިތިއްބައިގެން  އެތާ  ގޮތަށް  ރޭވި  ކުރިން  އެ  ރަނގަޅަށް  ކުދިން  އެ  އެކަމަކު 

ސް ގޮސް އުޅޭ. އެހެނވްީމާ، އަސްލުގައި އާންމު ރައްޔިތުންގެ  ރަށުތެރއެަށް ނެރެން. މިހާރު ރަށުތެރެ ފިހާރަތަކަށް ވެ

ކަން   މި  ކުރއިަށްދާއިރުގައި  މައްސަލަ  މި  ހަމަ  އަޅުގަނޑު  އެހެނވްީމާ،  އެބަހުރި.  ކަންބޮޑވުުމެއް  ބޮޑު  ވަރަށް 

ގޮތަށް ރަށު ރައްޔިތުންނަށް މި ކަން   ގޮތަށް، ފުރަތަމަ ވެސް މިކަން ރވޭުނު  ބިރުވެރި  އިނީޝއިަލީ ރޭވިފައި އޮތް 

ކަމަކަށް ނވުާނެ ގޮތަށް މި ކަން ކުރއިަށް ގެންގޮސްދިނުން އަޅުގަނޑު ވަރަށް ބޮޑަށް އެދެން. އެއީ މިކަމުގެ ސަބަބުން  

އެބަ ނުކުމޭ ވަރަށް އެހެން ކަހަލަ ނަތީޖއާެއް ވެސް އަސްލު. އެ ސެންޓަރަށް އައިސް ތިބި ކުދިން ވެސް ނަފްސާނވީޭ.  

ދިން، ކޑުަކުދިން. އެކަމަކު އެ ކުދިން ދިޔއަީމަ ދެން ތިބޭ ރަށު ރައްޔިތުންގެ ކުދިން އެއީ އެ ކުދިންނަކީ މައުސޫމް ކު

ކަހަލަ  އެހެން  އޭގައި  އަސްލު  ފެށީމަ  ހިނގަން  މައްސަލަތައް  މިކަހަލަ  އެހެނވްީމާ،  ނުކުމޭ.  އެބަ  އަނެއްކާ  ބިރުން 

 ރޭވިފައި އޮތްގޮތަށް ކުރިއަށްގެންދއިުމަށް  މއަްސަލަތަކެއް ވެސް އެބަ ނުކުމެގެންދޭ. އެހެނވްީމާ، މި ކަން ކުރިން ވެސް

މަޖިލީހުގެ ކޮމިޓީން ބާރއުަޅައިދިނުމަށް އަޅުގަނޑު ހަމަ ވަރަށް ބޮޑަށް އެދެން. އެއީ ރަށުގެ ރައްޔިތުންނަށް މި ކަން 

ވީމާ،  އެހާ ކޮމްފޮޓަބަލް ކަމަކަށް އަދި ނވުާތީވެ. އެއީ އެ މީހުންނާ ދޭތެރޭގައި އެހާ ޓްރަސްޓް އަދި ނެތީމަ. އެހެން

 އަޅުގަނޑު އެ ކަން ފާހަގަކޮށްލަން ބޭނުނވްީ. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

މައްސަލަ  މިވާ  ހުށަހެޅިފައި  މައްސަލަ  އަޅުގަނޑުމެން  އެދެން  އަޅުގަނޑު  ދެން  މެނބްަރު.  އިއްޒަތްތެރި  ޝުކުރިއްޔާ 

ދެއްވުން.   މަޝްވަރާއެއް  ގޮތުގެ  ޢަމަލުކުރާނެ  ކުރިއަށްގެންދއިުމުގައި  ދާއިރާގެދެން  ބަރު ންމެ  އިއްޒަތްތެރި  ހުޅުމާލެ 

 . ޢަލީ ނިޔޒާް

 

  ވާހަކަދެއްކެވުން:  ނިޔޒާް ޢަލީ މެންބަރު ދާއިރާގެ ހުޅުމާލެ

ދެކޭގޮތުގައި   އަޅުގަނޑު  ވާނީ  ވާހަކަދައްކަން  ތަފުސީލުކޮށް  ގުޅޭގޮތުން  މއަްސަލައާ  ހުށަހެޅިފއަިވާ  މި  ޝުކުރއިްޔާ. 

ތަފުސީލު  ބެހޭގޮތުން  މިކަމާ  ބައި  އޮތް  ކުރއިަށް  މި  ހުށަހަޅަން  އަޅުގަނޑު  އެހެނވްީމާ،  ކަމަށް.  ސިއްރުކުރެވިގެން 

ދެން  މަ އެއަށްފަހުގައި  ބޭއްވުމަށް.  ގޮތުގައި  ބައްދަލވުުމެއްގެ  ސއިްރު  އެކަމުގައި  ވެއްޖެއްޔާ  ދާކަމަށް  ޝްވަރއާަކަށް 

 އަޅުގަނޑު ވާހަކަދައްކަމުން ދާނަން.

 

  ރިޔާސަތުން ވާހަކަދެއްކެވުން:

މި  އަޅުގަނޑުމެން  ވާހަކަދައްކުމަށްވުރެން  އަޅުގަނޑުމެން  ގުޅޭގޮތުން  މއަްސަލައާ  ގޮތުގެ  އާދެ!  މަސައްކަތްކުރާނެ   

އިދާރީ ގޮތުން އަޅުގަނޑުމެން ކުރިއަށްގެންދާނެ، ކޮންކޮން ދިމަދިމާލަކުންތޯ އަޅުގަނޑުމެން މަޢުލޫމާތު ހޯދާނީ. އެކަހަލަ 

ބައިތައް ގެންގޮސްދެއްވައިފއިްޔާ ވަރަށް ރަނގަޅު. އަޅުގަނޑު ވެސް ހަމަ ކުރީގައި ވެސް ހުޅުވާލެވިގެން ކުރއިަށް މި  

ގަޑީގައި  ގެންދވެެ މި  ކޮންމެހެން  މަޢުލޫމާތުތަކަށް  އެ  ތަފުސީލާއި  ބާވަތާއި  މއަްސަލއަިގެ  މި  އަޅުގަނޑުމެން  ނީ 

މިކަމާ   މއަްސަލަ،  އަޅުގަނޑުމެން  ދިމަދިމާލަކުންތޯ  ކޮންކޮން  ކިހިނއެްތޯ  އަޅުގަނޑުމެން  ނުގޮސް  އަޅުގަނޑުމެން 

ކުރިއަށްގެން ކިހިނއެްތޯ  ދެން  ހޯދނާީ.  މަޢުލޫމާތު  އަޅުގަނޑު  ގުޅިގެން  މަޝްވަރއާަށް  އެ  ބޭފުޅުންގެ  ތި  ދާނީ. 

 ހުޅވުއަިލާފައި މި ވަނީ.  

  ވާހަކަދެއްކެވުން:  ނިޔޒާް ޢަލީ މެންބަރު ދާއިރާގެ ހުޅުމާލެ

އާދެ! އެހެންވިއްޔާ އަޅުގަނޑު އެ ބައި ކުރިއަށްގެންދާނަން. ތި ސިޓީގައި ނވުަތަ ތި ހުށަހެޅުމުގައި ތި ހުށަހަޅުއްވާފައި  

ހުރި ބއަެއް ކަންކަމަކީ ސީދާ އަޅުގަނޑު ގަބޫލުކުރާ ގޮތުގައި ސީދާ އެގޮތަށް ހިނގާ ކަންކަމެއް ނޫން. އެ މަސައްކަތް  

ފެ އަޅުގަނޑުމެންނަށް  ކަމަށް  ސިޔާސަތު ހިނގާ  އެ  ސަރުކާރުން  އަދި  ރއަީސުލްޖުމްހޫރިއްޔާ  އިނގޭތޯ.  ނުނު 

މއަްސަލަޖައްސާ  އެ  މިސާލަކަށް  އަޅުގަނޑުމެން  އެކަމަކު  އޮތީ.  ފެނިފައި  ތަން  މަސައްކަތްކުރާ  ތަންފީޒުކުރުމަށް 

އޭގެ މައްސަލަތަކެއް  އއާިލާތަކުން އެ ހުރި ކަންކަމަށް މިހާރު އެޑްރެސްނުވެ ހުރީ ކީއްވެގެންތޯ އަޅުގަނޑަށް ހީވަނީ  

ހުންނާނެ. އެހެނވްީމާ، އެ ކަނކްަން ސާފުކުރުމަށް ލިޔުމުން އޭތީގައި ތުހުމަތުތަކަށް އަޅުގަނޑަށް ފެނޭ މި ސަރުކާރުގެ 

 ކަމާބެހޭ އިދާރާތަކުން ލިޔުމުން ޖަވާބުހޯދުމަށް.  

 

  ރިޔާސަތުން ވާހަކަދެއްކެވުން:

 .ބަރު އަޙްމަދު އުޝާމްންމެ އިއްޒަތްތެރި ވިލިމާލެ ދާއިރާގެ ޝުކުރއިްޔާ. 

 

  ވާހަކަދއެްކެވުން: އުޝާމް އަޙްމަދު މެންބަރު ދާއިރާގެ ވިލިމާލެ

ޝުކުރިއްޔާ   ވެސް  އިއޒްަތްތެރިއާދެ!  އަޅުގަނޑަށް  މި ؛ މުޤައްރިރު.  ބޭނުންވީ  ފާހަގަކޮށްލަން  ވެސް  އަޅުގަނޑު 

ބާއްވާފައި   ޖަލްސއާެއް  ބޭރު  ދައުރުން  މަޖިލީހުން  އެދވިަޑައިގެން  ހަމަ  ސަރުކާރުން  ގުޅޭގޮތުން    2019މއަްސަލައާ 

ވަނަ އަހަރު ވެސް މި    2021  ވަނަ އަހަރު ގާނޫނަށް އިޞްލާޙެއް ގެނެވުނު. އޭގެ ފަހުން ހަމަ އެނގިވަޑައިގަންނަވާނެ

ވަނަ އިޞްލާޙެއް ގެނވެުނު. ސީދާ ރިހެބިލިޓޭޝަން އަދި ރއީިންޓަގްރޭޝަނާ ގުޅޭ މއާްދާތަކެއް ގާނޫނަށް   3ގާނޫނަށް  

ހަމަ އިތުރުކުރެވިގެންދިޔަ. ދެން އެހެނވްީމާ، ސަރުކާރުން ބޭނުންވާ ގާނޫނީ ޙައްލުތަކެއް އަޅުގަނޑުމެންނަށް މި އޮތީ  

އުޅޭ   ހޯދއަިދވެިފަ. މި  މިކަމުގައި  ކަމަށް  އުޅޭ  ނުލިބިގެން  ޙައްލެއް  މއަްސަލައަށް  މި  އަސްލު  އެހެންނަމވަެސް، 

އއާިލާތަކުން ހަމަ އެބަ ޝަކުވާކުރޭ. މިހާތަނަށް އއިޒްަތްތެރި މެންބަރު ނަސމީް ވެސް ފާހަގަކުރެއްވި ފަދއަިން އެނމްެ 

ގަނޑުމެން އެންމެ ފަހުން ޖަލަށް ޒިޔާރަތްކުރިއިރު ވެސް އެ  އާއިލާއެއް އެ ތަނަށް ގެނވެިފައި އެ ތިބީ. އެއީ ދެން އަޅު

ފަހުކޮޅު  އަހަރުގެ  މިދިޔަ  އެހެންނަމވަެސް،  ކުރިން.  މަސް  އަށެއްކަ  ގާތްގަނޑަކަށް  މީގެ  އެއީ  ތިބި.  އެތާ  އއާިލާ 

ންނަމވަެސް، އިތުރު  އަޅުގަނޑުމެން ޖަލުތަކަށް ޒިޔާރަތްކުރިއިރުގައި އެ އއާިލާތައް އެ ތަނުގައި ތިބި. އޭގެ ފަހުން އެހެ

މައްސަލަ  އެ  ގަބޫލުކުރަނީ  ވެސް  އަޅުގަނޑު  އެހެނވްީމާ،  ނުއެއްގެނޭ.  ރއާްޖއެަށް  ކޮޅަށް  މި  އާއިލާއެއް  އެއްވެސް 

ސުވާލުކޮށްގެން  އިދާރާތަކާ  ހުރި  ކަމާއިގުޅުން  ދއަުލަތުގެ  ޖެހޭހެން  އެބަ  އަޅުގަނޑުމެން  ގޮތެއް  ކުރިއަށްދާ  މިހާރު 

ނަމވަެސް ލިޔުމުން  ލިބިގެން    ހޯދަން  ޖވަާބު  ސުވާލުތަކަށް  އެ  އެހެނވްީމާ،  ނަމަވެސް.  ހާޒިރުކޮށްގެން  ނވުަތަ 

އަޅުގަނޑުމެންނަށް އެނގޭނީ އަސްލު މި ވަނީ ކިހިނއެްކަން. އަޅުގަނޑަށް ވެސް ގަބޫލުކުރެވިފައި އޮތީ މީގެ ކުރިން 

އިދާ ސަރުކާރުގެ  ބއަްދަލުވުންތަކުގައި  ވެސް  ކޮމިޓީގައި  މި  ގުޅޭގޮތުން  އެކަށީގެންވާ  މިކަމާ  ހަމަ  ރާތަކުން 

ބޮޑެތި   ވަރަށް  އެނގޭ  އެބަ  ބައްދަލުކުރީމަ  އާއިލާތަކާ  އެ  އެހެންނަމވަެސް،  ކުރިއަށްދާކަން.  މަސއަްކަތްތަކެއް 

ޝކަުވާތަކެއް އެބަ ހުރިކަން. އެހެނވްީމާ، އެކަމަށް ޙައްލު، އެއީ ކިހިނެއް ވާކަމއެްތޯ އަޅުގަނޑުމެންނަށް ސާފުކުރވެޭނީ 

އި ނިޔޒާް  ދއަުލަތުގެ  ޢަލީ  މެންބަރު  އިއްޒަތްތެރި  ހަމަ  އަޅުގަނޑު  ކަމަށްވާތީ  ލިބިގެން  ޖވަާބުތައް  އެ  ދާރާތަކުން 

 ހުށަހެޅި ހުށަހެޅުމަށް ތާއީދުކުރަން. 

 

  ރިޔާސަތުން ވާހަކަދެއްކެވުން:

 . ޢަބްދުލޣްަފޫރު މޫސާއިއްޒަތްތެރި މެންބަރު 

 

  ވާހަކަދއެްކެވުން:  މޫސާ ޢބަްދުލްޣަފޫރު މެންބަރު ދާއިރާގެ ހަނިމާދޫ

މި   މނިިސްޓްރީން  ހޯމް  ޕޮލިހުން،  މިނިސްޓްރީންނާއި  ފޮރިން  ގޮތަށް  ހުށަހެޅއުްވި  ނިޔޒާް  ޢަލީ  ވެސް  އަޅުގަނޑު 

މަސއަްކަތް ގޮއްސަ އޮތް ހިސާބަކާއި މި މަސައްކަތުގައި ކީއްވެގެންތޯ ކުރިއަށް ނުދެވިގެން މި އުޅެނީ، ކީއްވެގެންތޯ  

މި   ނުގެނެވިގެން  މީހުން  އެއްޗެއް  އެ  ވަކި  ދެން  އެނގިގެން  ކޮމިޓއީަށް  މި  ސަބަބުތަކެއް  ހުރިހާ  މި  އުޅެނީ 

އެހެނވްީމާ،   އެނގޭނީ.  ބުނަން  އއެްޗެއް  އަޅުގަނޑުމެންނަށް  ހުއްޓިފއަިތޯ  ނުކުރެވިތޯ،  އޮތީ،  މަސައްކަތްކުރެވިފއަިތޯ 

 ށަހެޅުމަށް އަޅުގަނޑު ތއާީދުކުރަން.  މަޢުލޫމާތުތއަް ލިޔުމުން ހޯދަން އަޅުގަނޑު ވެސް ހަމަ ނިޔޒާް، ޢަލީ ނިޔޒާްގެ ހު

 

  ރިޔާސަތުން ވާހަކަދެއްކެވުން:

  19ޝުކުރިއްޔާ އިއޒްަތްތެރި މެންބަރު. އާދެ! އަޅުގަނޑު ހަމަ އިއްޒަތްތެރި މެންބަރުންގެ ސަމާލުކަމަށް ދަންނވަަން.  

ގޮ   2022އޭޕްރިލް   މއަްސަލައެއްގެ  ހުށަހަޅާ  މުޤއަްރިރު  ކޮމިޓީގެ  ކޮމިޓއީަށް  މި  ހަނގުރާމވަެރި  ގައި  ވާނީ  ތުގައި 

ކުރިން   ދޫކުރުމުގެ  ތެރއެަށް  އާންމުންގެ  ފަރާތްތައް  އެދޭ  އައުމަށް  ދވިެހިރއާްޖެ  އެނބުރި  ސަރަޙއަްދުތަކުން 

ރިހެބިލިޓޭޝަން  ނިންމާފއަިވާ  ބޭތިއްބުމަށް  ފަރާތްތައް  އެ  މއުްދަތުގައި  ފުރިހަމަކުރެވޭ  ކަންކަން  ފުރިހަމަކުރަންޖެހޭ 

އިންތޒިާ ކުރިއަށްގެންދއިުމަށް  ސެންޓަރުގެ  ޕްރޮސެސް  ފުރިހަމަކުރުމުގެ  ޕްރޮގުރާމް  ރިހެބިލިޓޭޝަން  މުތަކާއި 

އަޅުގަނޑުމެން   ގުޅިގެން  ހުށަހެޅުމާ  އެ  އަދި  ހުށހަަޅާފަ.  ކަމަށް  ފެންނަ  ދިރާސާކުރުމަށް  ގޮތް  ހަމަޖެހިފއަިވާ 

 ވާނީ ހޯމް މިނިސްޓަރަށް ސިޓއީެއް  ގައި  2022އޭޕްރިލް    28މއަްސަލައެއް ގޮތުގައި މި ކޮމިޓީގައި ރަޖިސްޓަރކޮށް  

ގުޅިގެން ހޯމް މިނިސްޓްރީން   އެ    2022މޭ    11ފޮނވުާފަ. އަދި އެ ސިޓީއާ  ގައި ކޮމިޓީއާ ހއިްސާކޮށްފައި އެބަވޭ 

ފއަިލްކޮޅުގެ   ބޭފުޅުންގެ  ތި  ރިޕޯޓު  އެ  ރިޕޯޓެއް.  ތަފުސީލީ  ގޮތުގެ  ކުރިއަށްދާ  ނަންބަރުގައި    8ސެންޓަރު  ވަނަ 

ދެ ކަންކަން ހިމެނިފއަވިާނެ.  ހިމެނޭ  ރިޕޯޓުގައި  ދަންނަވާލަން.  ވެސް  އަނެއްކާ  ހަމަ  އަޅުގަނޑު  ން 

ސިއްރު   އަޅުގަނޑުމެން  ބއަްދަލުވުމެއް  ބަހުސްކުރާ  ތަފުސީލަށް  އޭގެ  އަދި  އަޅުގަނޑުމެން  ސިއްރުކޮށްދެއްވުމަށް. 

 މިކަމާ ގޅުޭގޮތުން އެއްކުރެވިފައިވާ ބއަްދަލވުުމެއްގެ ގޮތުގައި ކުރިއަށްގެންދާނަން. އެހެނވްީމާ، ކޮމިޓީން މވިީހިސާބަށް

މއަްސަލައިގައި   މިވާ  ހުށަހެޅިފައި  އެހެންނަމވަެސް،  މިއީ.  ވާ    40މަޢުލޫމާތުތަކަކީ  ބޭރުގައި  ރއާްޖއެިން  އާއިލާއެއް 

ހމަަ  ކޮމިޓީގައި  ސާފުކުރަމުންދާނަން.  އިތުރަށް  އަޅުގަނޑުމެން  ގުޅޭގޮތުން  ކަންކަމާ  އެ  ހިމެނތޭީ  މަޢުލޫމާތު  ކަމުގެ 

އިތުރު  މި ރިޕޯޓުކުރވެިފައިވާތީވެ  މއަްސަލއަެއް  ދަތިވާތީވެ،    2ފަދަ  ކުރިއަށްގެންދަން  ގޮތުގައި  މއަްސަލއަެއް 

މއަްސަލައިގައި   މައްސަލއަަށް  މިވާ  ހުށަހެޅިފައި  މި  ތެރެއިން  މއަްސަލައިގެ  އެ  ހަމަ  އަޅުގަނޑުމެން  ދަތވިެދާނެތީވެ 

ދެ މެންބަރުން  ގުޅޭގޮތުން  ބެލުމާ  ކަންކަން  ބނޭުން.  ހިމެނޭ  ބލަާލަން  ހަމަ  އަޅުގަނޑު  ގޮތެއް  ކވެަޑައިގަންނަވާ 

 . ޢަލީ ނޔިޒާްއިއްޒަތްތެރި މެންބަރު 

 

  ވާހަކަދެއްކެވުން:  ނިޔޒާް ޢަލީ މެންބަރު ދާއިރާގެ ހުޅުމާލެ

އާދެ! މުޤައްރިރު ދެންމެ ތި ފާހަގަކުރެއްވި ގޮތަށް އެއް ކަމެއްގައި ހަމަ އެހެން މއަްސަލައެއް އޮތް ކަމަށް ވއެްޖެއްޔާ  

މަޢުލޫމާތު  ކަންތައްތަކުގެ  ހުރި  ފާހަގަކޮށްފައި  ސިޓީގައި  މި  މީގައި  އެކަމަކު  ކުރިއަށްދއިުން.  މއަްސަލައާއިގެން  އެ 

 ން ވެސް ޖެހޭނެ ކަމަށް އަޅުގަނޑު ގަބޫލުކުރަނީ އެ މއަްސަލައާއެކު އިނގޭތޯ.  ސާފުކުރަން އެ މއަްސަލައިގެ ތެރއެި

 

  ރިޔާސަތުން ވާހަކަދެއްކެވުން:

އެހެނވްީމާ، އަޅުގަނޑުމެން އެ މއަްސަލައިގެ ތެރޭގައި މި ސިޓީގައި މި ހިމެނޭ ކަންކަން ހިމަނާފައި އަޅުގަނޑުމެން 

ހެނވްީމާ، އިތުރަށް އަޅުގަނޑުމެން މަޢުލޫމާތު ސާފުކުރަމުންދާނަން.  އޭގެ ރިޕޯޓު ތައްޔާރުކުރާ ސްޓޭޖަށް ގެންދާނީ. އެ

ދެން އިއްޒަތްތެރި މެންބަރުންގެ ފއަިލްކޮޅުގައި މި ރިޕޯޓު ވެސް ހިމެނޭނެ. އެހެނވްީމާ، ވަގުތު ހއޯްދަވައިގެން ކޮންމެ 

ފި އަޅަންޖެހޭ  މިކަމުގައި  އަޅުގަނޑުމެން  ބއަްލަވައިލައްވާ  ރިޕޯޓު  މި  ވަރަކަށް  އިތުރަށް  ވެސް  ނވުަތަ  ޔަވަޅުތަކެއް 

މއަްސަލަ  މި  ވަކިން  އަޅުގަނޑުމެން  އެދެން.  ފާހަގަކޮށްދއެވްުން  ނަމަ  ވަނީ  ކަމުގައި  ހުރި  ކަންކަން  ބަލަންޖެހޭ 

އާދެ!   އެޖެންޑާކުރާނަން.  އަބޫބަކުރު    4ދިރާސާކުރުމަށް  އދ.ފެންފުށި/ރޒޯވްިލާ،  އޮތީ  މި  މައްސަލއަަކަށް  ވަނަ 

ދަންޖެހިގެން ހުށަހަޅާފއަިވާ    ފައިސަލް  އެދި  ބަލއަިދިނުމަށް  އިހުމާލެއްވޭތޯ  ފުލުހުންގެ  މއަްސަލައިގައި  މަރވުެފއަިވާ 

މއަްސަލައާ   މި  އަޅުގަނޑުމެން،  ސަރވިސްއިން  ޕޮލިސް  މޯލްޑިވްސް  ގުޅިގެން  މައްސަލައާ  މި  ދެން  މައްސަލަ. 

ލިސް ސަރވިސއްިން ފާހަގަކޮށްފައިވަނީ ގުޅިގެން މޯލްޑވިްސް ޕޮލިސް ސަރވިސްއިން އެބަވޭ ފޮނވުާފައި ސިޓީއެއް. ޕޮ

މައްސަލަ އިދާރީ ގޮތުން ބަލަންޖެހޭ ކަންކަން ބަލަމުންގެންދާ ކަމަށް. ދެން އަދި ޖިނާޢީ ތަޙުޤީޤެއް ކުރިއަށްނުގެންދާ  

 ވަނަ ނަންބަރުގައި އެ ސިޓީ ހމިނެިފއަވިާނެ. އެހެނވްީމާ، މި   17ކަމުގައި. މި މަޢުލޫމާތު ތި ބފޭުޅުންގެ ފއަިލްކޮޅުގެ  

މައްސަލަ  މި  އަޅުގަނޑުމެން  ގުޅޭގޮތުން  މިއާ  ނވުަތަ  ކުރިއަށްގެންދާނީތޯ  އިތުރަށް  އަޅުގަނޑުމެން  މައްސަލަ 

ނިންމާނީތޯ، ކިހިނއެްތޯ މިކަމުގައި ޢަމަލުކުރެވޭނީ އިތުރަށް އަޅުގަނޑު މަޝްވަރާއަކަށް އެދެން. އާދެ! އަޅުގަނޑުމެން  

 އިންޓަރގްރިޓީ ކޮމިޝަނުން މި މައްސަލަ ބައްލަމުންގެންދާތޯއާ އަދި  މި މއަްސަލައާ ގުޅޭގޮތުން އެހެނވްީމަ ނޭޝަނަލް

ހއިުމަން ރައިޓްސް ކޮމިޝަނަށް މިކަމާ ގުޅޭގޮތުން އެއްވެސް މއަްސަލައެއް ބައްލަވާތޯއާ އަދި އެއްވެސް ކަހަލަ ކަމެއް  

އަދި ސާފުކުރުމާއެކު  ފަރާތުން  މއުައްސަސާގެ  ދެ  އެ  އަޅުގަނޑުމެން  ޕޮލިސް ފާހަގަކުރވެިފައވިޭތޯ  މޯލްޑވިްސް   

ބަލަންޖެހޭ  ގޮތުން  އިދާރީ  ބޭފުޅުން  އެ  ގުޅޭގޮތުން  މިކަމާ  ދަންނވަާނަން  އަޅުގަނޑުމެން  ލިޔުމުން  ސަރވިސްއަށް 

ޖިނާޢީ  އަދި  ފާހަގަކުރވެުނީ  ކަންތައްތަކއެްތޯ  ކޮންކޮން  އޮތީމަ  ފާހަގަކުރއަވްާފައި  ކމަށަް  ބަލަމުންގެންދާ  ކަންކަން 

މއަްސަލަ ކަހަލަ  އެހެނވްީމާ،  އެއްވެސް  ސާފުކުރާނީ.  ފަރާތުން  އެ  އަޅުގަނޑުމެން  ހިނގާފައިވޭތޯ  މީގައި  ތަކެއް 

ސާފުކުރުމަށްފަހު އަޅުގަނޑުމެން ދެން އިތުރު ބއަްދަލވުުމއެްގައި މި މައްސަލަ ތވާަލުކުރާނެ ވާހަކަ ދަންނވަަން. އިތުރު 

މއަްސަލަ ކޮމިޓީއަށް  މުޤައްރިރަށް  ކޮމިޓީގެ  ގޮތުގައި  ދަށުން  މއަްސަލައެއްގެ  އިޚްތިޔާރުގެ  ލިބިދީފއަިވާ  ހުށަހެޅުމަށް   

ފެނވިަޑއަިގަންނަވާ  މެންބަރުންނަށް  އއިޒްަތްތެރި  މަޝްވަރާކުރުމަށްފަހު  މެންބަރުންނާ  އިއޒްަތްތެރި  އަޅުގަނޑު 

 ކަމުގައިވަނީ ނަމަ މޯލްޑިވްސް ޕޮލިސް ސަރވިސްއިން ދެ މީހަކު މިހާރު ގެއްލިގެން ހޯދަމުންދާ ކަމަށް އަދި މއިަދު

ކއުްލި މއަްސަލައެއް ވެސް އިއޒްަތްތެރި މެންބަރު އާދަމް ޝަރީފް މަޖިލހީަށް ހުށަހެޅއުްވި. އެއީ އއ.މަތިވެރި/ރިވެލި،  

ގެއްލިގެން   މިހާރު ވެސް  ފަރާތް  ދެ  މި  އިސްމާޢީލް.  މުޙއަްމަދު އާސިރު  އަދި ސ.މަރަދޫ/ގަސްކަރަ،  ޢަލީ  ޙަސަން 

މިހާ ހދޯުމުގައި  ފަރާތް  ދެ  މި  ތަފުސީލުތައް އަޅުގަނޑުމެން ކޮމިޓީން  ހޯދަމުންދާތީ  މީގެ  ގޮތާއި  ޢަމަލުކުރަމުންދާ  ރު 

މެންބަރުންނަށް  އިއްޒަތްތެރި  ގަސްދުކުރަން.  އަޅުގަނޑު  ހަމަޖައްސަން  ގޮތުގައި  މއަްސަލއަެއް  ބަލަމުންދާ 

ޕޮލިސް މޯލްޑިވްސް  އަޅުގަނޑުމެން  ގުޅިގެން  މިކަމާ  އަދި  ނަމަ  ވަނީ  ކަމުގައި  ސަރވިސްގެ    ފެނވިަޑައިގަންނަވާ 

 ފަރާތުން ހޯދަންޖެހޭ މަޢުލޫމާތތުައް ހޯދާނަން. އއިޒްަތްތެރި މެންބަރު އާދަމް ޝަރީފް. 

 

  ވާހަކަދއެްކެވުން: ޝަރީފް އާދަމް  މެންބަރު ދާއިރާގެ މަޑއުްވަރި

މި   ގޮތުގައި  މައްސަލައެއްގެ  ކއުްލި  އަޅުގަނޑު  ދެން  މއިަދު  މައްސަލަ  މި  މުޤައްރިރު.  ބޮޑަށް ޝުކުރިއްޔާ  ވަރަށް 

ކޮމިޓީން މި މއަްސަލަ    241ހުށަހަޅާފައި އަދި މއިަދު މަޖިލީހުގެ ތަޅުމުން ކާމިޔާބުނވުީމަ އަޅުގަނޑު މިހާރު ވާނީ  

ވެސް ރައީސަށް  މަޖިލހީުގެ  އެދި  އޮތް   ބަލއަިދިނުމަށް  ހުށަހަޅާފައި  އަޅުގަނޑު  އަދި  ދެން  ހުށަހަޅާފަ.  ސިޓއީަކުން 

ކަމަށް   ބައްލަވާ  އިސްނަންގަވައިގެން  އަމއިްލަ  އަދި  މުޤައްރިރު  އިއޒްަތްތެރި  ކޮމިޓީގެ  މި  ވެސް  ވިޔަސް  ކަމުގައި 

ނީ މީގައި މުހިންމީކީ  ވއެްޖެއްޔާ އަޅުގަނޑު އަދި މާބޮޑަށް ރަނގަޅު އިނގޭތޯ. އެހެންނަމވަެސް، އަޅުގަނޑު ގަބޫލުކުރަ

ވަކި މީހަކު މި މައްސަލަ ހުށަހެޅީމަ ބެލުމެއް ނޫން. މީގައި މުހިންމވުަނީ ގެއްލިގެން ހޯދަމުންދާ ފަރާތްތައް ހޯދުމުގައި  

ހޯދުމަށް  ޙައްލެއް  މައްސަލއަަށް  މި  ބޭނުންކުރއަްވައިގެން  ފުރިހަމއަަށް  ވަސީލަތްތައް  އާއި  ރިސޯސަސް  ސަރުކާރުގެ 

އާސިރުގެ  މަސައްކަތްކުރުން ޚއާްޞަކޮށް  މއަްސަލައަކީ  އެއް  ކަންބޑޮުވި  ބޮޑަށް  އެންމެ  އަޅުގަނޑު  އެންމެ،   .

އެ   ބޭފުޅުން.  އެ  ވަޑައިގެން  މަޖިލީހަށް  މަޖިލިސްގެ،  މި  ބއަްދަލުކުރި  އަޅުގަނޑުމެންނާ  ފަރާތުން  ބެލެނިވެރިންގެ 

އެ ތަނުގައި އެންމެ ފަހުން އާސިރު ފެނިފައި   ބޭފުޅުންގެ އެންމެ ބޮޑު ކަންބޮޑުވުމަކަށް އަޅުގަނޑަށް ފާހަގަކުރވެުނީ

ތަނުގައި   އެ  ފަހުން  އޭގެ  ދެން  އެކަމަކު  ހަމއަިން.  ޓާމިނަލްއާ  ޑިޕާޗަރ  ހަމަ  ކައިރިން  އެއަރޕޯޓުގެ  ކަމަށވްަނީ 

އެމް.އެން.ޑީ.އެފްގެ   ހުންނާނެ.  އެއަރޕޯޓުގެ  ފަރާތްތަކުގެ.  ގިނަ  ވަރަށް  ހުންނާނެ  އެތާ  ފުޓޭޖުތައް  ސީ.ސީ.ޓީ.ވީ 

ވެސް  ހުން ކަސްޓަމްސްގެ  އިތުރުން  އޭގެ  އަދި  އިމިގްރޭޝަން  ވެސް  ޔަޤީނުން  ހަމަ  ހުންނާނެ.  ޕޮލިސްގެ  ނާނެ. 

ހުންނާނެ. މި ތަންތަނުގެ ފުޓޭޖުތައް ހޯދަން ޕޮލިހުން ވިދާޅުވާ ކަމަށްވަނީ ލިޔުމަކުން ހުށަހަޅއަިގެން އެ ލިބިގެންނޭ އެ  

އެންމެ   އޭނަ  ދެން  އަންނަނީ.  ކުރވެެން  ފެފަހުގެ  ކަން  ހުންނަ  މވޫްމަންޓް  އެ  ކައިރީގައި  އެތަނުގެ  ންނަނީ 

އާއިލާއަށް   ވެސް  ވާހަކަދއެްކީމަ  އެ  ހޯދަން  ފުޓޭޖު  އެތަނުގެ ސީ.ސީ.ޓީ.ވީ  ކަމަށވްާތީވެ  ކައިރިން  ރެސްޓޯރަންޓުތައް 

ގަބޫލު ބޮޑަށް  އަޅުގަނޑަށް  ޤއަުމއެްގައޭ.  ބޭރު  އިންނަނީ  ކޮންޓްރޯލް  އެތަނުގެ  ކަމަށވްަނީ  ޖވަާބެއް  ކުރެވެނީ  ދިން 

ސިޓީއަކުން   އެހެނވްީމާ،  ޤއަުމެއްގައި.  ކޮންމވެެސް  އެހެން  ކޮންމެއަކަސް  ކޮންމެވެސް،  ނޫނީ  ތައިލެންޑް 

ހުށަހަޅއަިގެންނޭ އެ ކަންކަންވަނީ. ދެން އަޅުގަނޑަށް ހވީަނީ މި ކަންކަމަކީ އަސްލުގައި ހަމަ ކޮންމެ މީހަކަށް ވެސް  

ވއެްޖި ކަމަށް  ހޯދަންޖެހޭ  އެ  ކަމެއް.  ހޯދުންކަން  އިނގޭނެ  އަވަހަށް  ވެސް  ހުށަހަޅާލއަިގެން  ސިޓއީަކުން  ހަމަ  އްޔާ 

އެ   ގޮތަށް  މި  ނުކުރެވޭ  ގަބޫލެއް  އާއިލާއަކަށް  ވާހކަައަކީ  އުޅޭ  މި  ދަންނވަަން  ކޮންމެއަކަސް  މުހިންމވުަނީ.  މީގައި 

އަޅުގަނޑުމެން ގާތުގައި ބުނި   ފުޓޭޖުތައް ނުލިބިގެން ލަސވްާންޖެހޭނެ ކަމަކަށް. ހަމަ އެގޮތަށް އާއިލއާިން ވާހަކަދައްކާ

ގަޑިތައް   ފުޓޭޖުގެ ވާހަކަދެއްކީމަ ވިދާޅުވާ ކަމަށް އެ  ހުރި ސީ.ސީ.ޓީ.ވީ  ތެރޭގައި  އަނެއް ކަންބޮޑުވުމަކީ އއެަރޕޯޓު 

އަސްލު   ވއެްޖިއްޔާ  ކަމަށް  މިހެން  ދެން  މައްސަލަ.  ވާ  ތަފާތު  ވެސް  ގަޑިތައް  ކެމެރާތަކުގެ  އެކި  ވެސް 

ޕޮލިހަށް ވެސް ވަރަށް އުނދަގޫތަކެއް ހުންނާނެ ކަމެއް ވެރިފައި ކުރުމަށް ޓަކައި މިސާލަކަށް އިންވެސްޓިގޭޝަނެއްގައި  

ކަސްޓަމްސްގެ ނވުަތަ އިމިގްރޭޝަންގެ ސީ.ސީ.ޓީ.ވީ ފުޓޭޖަކުން ފެންނަ ގަޑި އާއި ހަމަ އެ ގަޑީގައި ހިނގާ އެހެން 

ސަލާމަ މީހަކު  ވެއްޖިއްޔާ  ކަމަށް  ތަފާތުވާ  ގަޑި  ފެންނަ  ކަހަލަ  ކެމެރއާަކުން  މި  ޚއާްޞަކޮށް  މި  ޓަކައި  ތވްުމަށް 

ދައުރެއް  މުހިންމު  އެއީ  ތަފާތު  ގަޑީގެ  ޓަކައި  ސަލާމަތްވުމަށް  ކޭސްތަކުގައި  ޑްރަގް  ނވުަތަ  މައްސަލަތަކުގައި 

ގަބޫލުކުރެވެނީ   ގުޅިގެން  ކމަކަާ  ހުރިހާ  މި  އަދި  އެބަހުރި.  ވެސް  މއަްސަލަތަކެއް  ކަހަލަ  މި  އެއްޗެއް.  އަދާކޮށްފާނެ 

ގަނޑުމެންނަށް ދއަުލަތއެްގެ ސަރުކާރއެްގެ ނވުަތަ އަޅުގަނޑުމެން ވެރިކަން ކުރާ ފަރާތތްަކެއްގެ މަސއަްކަތްތަކުން  އަޅު

މި ހުރިހާ އއެޗްެއް ކޯޑިނޭޓްކޮށްގެން އެ ރަނގަޅު މަސައްކަތްތަކެއް ކުރެވިއްޖިއްޔާ މި މައްސަލަ ޙައްލުކުރެވިފައި އަދި  

އއެްޗެހި މި  ފުޓޭޖުތަކާއި  އެ  ސީ.ސީ.ޓީ.ވީ  އެހެނވްީމާ،  ކަމަށް.  އަވަސްވާނެ  މަސއަްކަތްތައް  ކުރެވޭ  ހޯދުމުގައި   

ޕޮލިސއްިން  މޯލްޑވިްސް  ގޮތުން  ގަބޫލުކުރެވޭ  ވެސް  ގއަިމު  ހަމަ  އަޅުގަނޑަށް  އަޅުގަނޑުމެންނަށް،  ކަންކަމުގައި 

ލު ބަލއަިގަންނަން ދަތވިާނެ ލިޔކެިޔުންތައް ފުރިހަމަނުކުރެވި އެ ތަކެތި ނުލިބި ލަސވްުން ކަހަލަ މައްސަލަތަކަކީ އަސް

ކަންތައްތއަް. އަޅުގަނޑުމެން މިތަނުގައި މި ވާހަކަދައްކާއިރު އަޅުގަނޑުމެންގެ އިޙްސާސްތައް ހުންނަ ގޮތަކަށް ނޫން  

އެ އާއިލާގެ ދަރިއަކު ގެއްލިގެން އެ ދަރިފުޅު ހޯދުމަށް ޓަކައި މަސައްކަތްކުރާ މީހުންގެ އިޙްސާސްތައް ހުންނާނީ. މި  

ކީ ސީދާ އައްޑުއަތޮޅާ ގުޅުންހުރި މައްސަލައަކަށްވެފައި އަޅުގަނޑަށް އިނގޭ މި މއަްސަލައިގައި މީގެ ކުރިން މއަްސަލއަަ

ވެސް ހިނގާދިޔަ ކަންތައްތަކުގައި މި ކޮމިޓީގެ އިއޒްަތްތެރި މުޤއަްރިރުގެ އެހީތެރިކަން ވެސް އާއިލާއަށް ވެސް ކުރިން  

ކިޔަ ކުރިން  އޭނަ  އަދި  ވެސް.  އޮތްކަން  އެ  ލިބިފައި  ވެސް  ގެނއަުމުގައި  މިކޮޅަށް  މެލޭޝިޔއާިން  ހުރި  ވަން 

އޮޕޮޒިޝަންގައި   ކުރިން  މީގެ  ފޯރުކޮށްދއެްވި  އެހީތެރިކަން  މުޤއަްރިރުގެ  ހަމަ  ދަތިތަކގުައި  ދިމާވި  ބޭފުޅުންނަށް 

އަ ދިމވާެގެންދއާިރު  މި  ކަން  މި  އއަިއިރުގައި  މި  މިހާހިސާބަށް  މިހާރު  އެހެންވީމާ،  ވެސް.  ޅުގަނޑު  ހުންނވެއިިރު 

ސަރުކާރު   ޖަވާބުދާރީކުރވުުމާއި  އޮންނާނީ  ކަމަކަށް  ކުރވެޭނެ  މަޖިލީހުން  މި  އަޅުގަނޑުމެންނަށް  ހިތުން 

އަޅުގަނޑު   ކުރުމުގައި  ކަންކަން  އެ  އެހެންވީމާ،  މަސއަްކަތްތަކެއް.  ކުރވެެންޖެހޭނެ  ޓަކައި  ޒިންމާދާރުކުރވުުމަށް 

ގެން އިއޒްަތްތެރި މުޤައްރިރު އެ ކަން ކުރއަްވާ ކަމަށް ވިޔަސް ވެސް ކޮމިޓީން އިސްނަންގަވައި 241ދެކޭގޮތުގައި ހަމަ  

މީގައި އަވަސް ވާ ކަމަށް ވެއްޖިއްޔާ އަޅުގަނޑަށް ހވީަނީ ހަމަ ވަރަށް ރަނގަޅު ކަމަކަށްވާނެހެން. އަޅުގަނޑު މއިަދު  

ކޮމިޓީއަށް    241 އަސްލު  މި މަޖިލީހަށް ކއުްލި މައްސަލަ ހުށަހަޅާފައި ދެން ފަހުން އޅަުގަނޑަށް އިޙްސާސްކުރެވުނީ

ވެސް މި މައްސަލަ ހުށަހަޅައިގެން ކުރއިަށް ގެންދއިުން އަވަސވްާނެ ކަމަށް. އެހެނވްީމާ، އެގޮތަށް ބަލާފައި އަޅުގަނޑު  

އެހެނވްީމާ،    241 އަވަސްކުރުން.  ވީހާ  ހަމަ  މުހިންމީ  މީގެ  އެކަމަކު  ހުށަހެޅީ.  މި  މައްސަލަ  މި  ވެސް  ކޮމިޓީއަށް 

މި ހުށަހަޅފާައި އޮތަސް ވެސް އިއްޒަތްތެރި މުޤައްރިރު އިސް ނަންގަވައިގެން މި ކަން ކުރިއަށް  އަޅުގަނޑު މއިަދު  

ގެންދާ ކަމަށް ވއެްޖިއްޔާ އަޅުގަނޑު ދެކޭގޮތުގައި މަސައްކަތް އަވަސވްާނެ. އެއީ އަޅުގަނޑު ވަރަށް އުފާކުރާ ކަމއެް.  

 ވަރަށްބޮޑަށް ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ތި ކަން ފާހަގަކުރއެވްީމަ ދެން އަޅުގަނޑު ވަރަށް  މެނބްަރު  މެންބަރު. ދެން އއިޒްަތްތެރި  އިއްޒަތްތެރި  ޝުކުރިއްޔާ 

އަޅުގަނޑު   ނޫން  ވެސް  ބައެއް  އޮންނަ  ވެސް  ގުޅުން  އަޅުގަނޑާ  އަދި  ފަރާތްތަކާ  އަމިއްލަ  ނޫން  އުޅޭކަމެއް  ކޮށް 

ވާހަކަދއެްކުމަކީ ކަންކަމުގެ  އެހީތެރވިެދޭ  ދަންނވަަން  އެހެން  އަޅުގަނޑު  ވެސް  ގުޅިގެން  މއަްސަލައާ  މި  ސީދާ   .

އއަުމުން  ސަމާލުކަމަށް  ހިސާބަށް  އަޅުގަނޑާ  މައްސަލަ  މި  އަދި  އާއިލާގައި.  ތިބޭ  މީހުން  ގާތް  ބައެއް  އާއިލާގެ 

ކުރަމުން އަޅުގަނޑު  މަސއަްކަތް  ބެލުމުގެ  ކަން  އެ  އަދި  ފިޔވަަޅުތަކާ  އަޅަންޖެހޭ  އެކަމުގައި  ދަން.   އަޅުގަނޑު 

ކުރެވޭ   އަޅުގަނޑަށް  އަދި  ހައިސިއްޔަތުން  އަމއިްލަ  އަޅުގަނޑުގެ  އެއީ  ކޮންމެހެން  އޭގެ  އެހެންނަމވަެސް، 

މަޖިލީހަށް ހުށަހެޅއުވްި.   މިއަދު  މެންބަރު ކއުްލި މއަްސަލައެއް  ދަނީ. ދެން އއިޒްަތްތެރި  ކުރވެެމުން  މަސއަްކަތްތައް 

މއަްސަލއަިގެ ކުއްލި  އެހެނވްީމާ،    އެނގިވަޑައިގަންނަވާނެ  ފެނވިަޑައިގަންނަވާނެ.  ސާފުކޮށް  ވަރަށް  ގަވާއިދު  ނަތީޖާ 

ނުކުންނަ   ނަތީޖާއެއް  އޭގެ  އެހެންނަމވަެސް،  ބަހުސްކުރވެިދާނެ.  އަޅުގަނޑުމެންނަށް  ހުށަހެޅި  މއަްސަލައެއް  ކއުްލި 

ގެނެ ޖާގަ  ބެލުމަށް  ތެރއެިން އިތުރަށް މައްސަލަ  މަޖިލީހުގެ  މި  ގޮތަކަށް ވެސް ނޫން  ނވުަތަ އަޅުގަނޑުމެންނަށް  ވޭ 

މައްސަލަ  މިހާރު  ކޮމިޓއީަށް  ވިދާޅުވި  ފުރިހމަަކޮށް  މާ  އެއަށްވުރެ  ހުށަހެޅއުްވީ.  އޭރު  މެންބަރު  އިއްޒަތްތެރި 

ނުއެއްދޭ.   މއަްސަލައެއް  އަދި  ހިސާބަށް  ކޮމިޓީއާ  އަޅުގަނޑުމެން  އެހެންނަމވަެސް،  ވާހަކަ.  އޮންނާނެ  ފޮނއުްވާފައި 

އޭގެ ފަހުން ވެސް ކުއްލި މައްސަލަ ހުށަހެޅިގެން    އިއްޒަތްތެރި މެންބަރުން ވެސް އެދިވަޑައިގަންނވަާތީ އަޅުގަނޑަށް 

ކުރިއަށް  މައްސަލަ  ކޮމިޓީން  ހއަިސިއްޔަތެއްގައި  ރަސްމީ  އެދވިަޑައިގަންނަވާތީ  މެންބަރުން  ދއިުމަށްފަހު އއިޒްަތްތެރި 

ސަރުކާ އެމް.ޑީ.ޕީގެ  ނިސްބަތްވާ  ވެސް  އަޅުގަނޑު  ދެން  އަދި  ގެންދަން.  އެކު  ވެސް  އޮތުމާ  މއިަދު  ރެއް 

ޙއަްލުތަކެއް   ހޯދޭނެ  މިކަމުގައި  ދަންނވައަިގެން  ފަރތާްތަކަށް  ކަމާބެހޭ  މި ސަރުކާރުގެ  އެކަމުގައި  އަޅުގަނޑުމެންނަށް 

މއަްސަލަ   ކޮމިޓީން  ރަސްމީކޮށް  އިތުރަށް  ދެން  ކުރަމުން.  ދިޔައީ  މި  އަޅުގަނޑުމެން  މަސައްކަތް  އެ  ހުރުމއާިއެކު 

އަޅުގަނޑު ބެލުމަށް ކޮންމެހެން  ހުށަހެޅީ.  މައްސަލަ  މި  އަޅުގަނޑު  އެދިވަޑައިގަންނވަާތީ  ވެސް  މެންބަރުން  ބއަެއް   

ނުކުރާކަށް،   ކަން  އެ  ބަލއަިގެން  އެހެން  ނަމަކަށް  ވަކި  ކޮންމެހނެް  އާދަމް ޝަރީފް  މެންބަރު  އިއްޒަތްތެރި  ނވުަތަ 

ކުއްލި މއަްސަލއަެއް އަދި ހުށަހެޅިޔަސް ކޮމިޓއީަކަށް ނުވަތަ ކުރާކަށެއް ވެސް ނޫން. އެނގިވަޑައިގަންނަވާނެ މއިަދު  

މއަްސަލައިގެ   ކއުްލި  މއަްސަލއަަކީ،  ކއުްލި  ނޫން.  ގެންދވެޭނީ  ކުރއިަށް  މއަްސަލަ  އެ  އެތެރއެިން  މަޖިލީހުގެ 

ކޮމިޓީއަކަށް  ބަހުސްއަކީ އެ ކަން އޮތްގޮތް. މެންބަރުން ހަމަ ކޮށްލުން. އަދި އިތުރު ނަތީޖއާެއް ނިކުމެ އިތުރަށް އެ  

ވެސް ކުއްލި މައްސަލަ ނުއެއް ފޮނވުޭނެ މަޖިލީހުގެ ގަވާއިދު ބަޔާންކުރާ ގޮތުން. އެހެންވީމާ، އެއަށްވުރެން މި ސީދާ 

ކޮމިޓީއަށް، މީގެ ކުރިން ވެސް ކޮމިޓއީަށް ހުށަހެޅުއްވި ނަމަ ހަމަ ރަނގަޅު. އަދި އަޅުގަނޑު މި ގަސްދުކުރީ އެ ކަން 

ތެރި މެންބަރު ހުށހަަޅއުްވާފައި އޮތް ކަމެއް. އެހެނވްީމާ، އިއްޒަތްތެރި މެންބަރުގެ މއަްސަލަ އެނގިގެނެއް ނޫން އިއްޒަތް

މައްސަލަ މިހާރު ވެސް އަޅުގަނޑުމެންނަށް ދެން މަޖިލީހުގެ އިދާރއާިން އަނެއްކާ    2އއަުމާއިއެކު އަޅުގަނޑުމެން ހަމަ  

ލި އެ  އަޅުގަނޑުމެންނަށް  ކަންނޭނގެ  ހަފްތާގައި  އަންނަ  މި  އަޅުގަނޑުމެންނަށް  ވެސް  ޝެޑއިުލްކުރެވިގެން  ބިގެން 

ގުޅޭގޮތުން   މިކަމާ  ކޮމިޓއީަށް  ރަސްމީކޮށް  އަޅުގަނޑު  ވެސް  މއިަދަށް  މއިަދުން  އެހެންވީމާ،  ފެށޭނީ.  މަސއަްކަތް 

 ބޭނުންވާ ލޔިެކިޔުންތަކާ އަދި މަޢުލޫމާތު ހޯދާނަން. އަޅުގަނޑވުާނީ އަޅުގަނޑުގެ އަމއިްލަ ހއަިސިއްޔަތުން ވެސް މި 

ދެންނެވި މޯލްޑވިްސް ޕޮލިސް ސަރވިސްއިން މިހާރު މި ކަން ކުރިއަށްދާގޮތުގެ ބއަެއް މަޢުލޫމާތު މިހާރު ވެސް ވާނީ 

ހޯދަން ވެސް ވާނީ އެދިފަ. އެހެންކަމުން މި މައްސަލަ އަޅުގަނޑުމެން   އަޅުގަނޑު ހޯދާފަ. އަދި އިތުރަށް މަޢުލޫމާތު 

މެންބަރަ އެއވްެސް  މެންބަރުން،  ބަލަމުންދާ  އިއްޒަތްތެރި  ކޮމިޓީން  ވަނީނަމަ  ކަމަށް  ނުކުރައްވާ  އިޢުތިރާޟް  ކު 

ލިބުމުން   ތި ހުށަހެޅއުްވި މައްސަލަ ކޮމިޓއީަށް  މެންބަރު  ހަމަޖައްސާނަން. އަދި އއިޒްަތްތެރި  މއަްސަލައެއް ކަމުގައި 

އަދު ވަކި އިތުރު ކަމެއް  މައްސަލަ އެއްކޮށްގެން ކުރއިަށް ގެންދާނަން. މި ހިސާބުން އެޖެންޑާގައި މި  2އަޅުގަނޑުމެން  

އޮތް   ފާހަގަކުރައވްަން  ކަމެއް  އިތުރު  މެންބަރަކު  އިއްޒަތްތެރި  ގަސްދުކުރަނީ.  ކުރުކޮށްލަން  އަޅުގަނޑު  ނެތުމާއެކު 

 ކަމުގައި ވަނީނަމަ އަޅުގަނޑު އެ ފުރުޞަތަކަށް ހުޅުވައިލާނަން. އއިޒްަތްތެރި މެންބަރު އާދަމް ޝަރީފް.  

 

 ވާހަކަދއެްކެވުން: ބަރު އާދަމް ޝަރީފްމަޑއުވްަރީ ދާއިރާގެ މެން

ސިސްޓަމްގައި   ޕާލިމަންޓަރީ  ހިތުން  އަޅުގަނޑު  ބޭނުން.  ދަންނަވާލަން  ޓަކައި  ރކެޯޑަށް  ހަމަ  ދެން  އަޅުގަނޑު 

އަޅުގަނޑު   މާބޮޑަށް  އަޅުގަނޑަށްވުރެ  ކަންކަން  އެ  ކއީްކުރަންކަމާއި  ހުށަހަޅަނީ  މއަްސަލަ  ކއުްލި  މަޖިލީހުގައި 

ގައި އިއްޒަތްތެރި މުޤއަްރިރަށް އެނގިވަޑައިގަންނވަާނެ. ކއުްލި މައްސަލަ މި ހުށަހަޅާ އެންމެބޮޑު އެއް ގަބޫލުކުރާ ގޮތު 

އަޅުގަނޑު   ނަމަ  ބަހުސްކުރއެްވި  މއަްސަލައިގެ  އެ  ގެނއަުން.  ކަން  އެ  ސަމާލުކަމަށް  ސަރުކާރުގެ  މައްސަލައަކީ 

ސަރުކާރު ދެން  އަންނާނޭ.  ސަމާލުކަމަށް  ސަރުކާރުގެ  ސަބަބަކީ  ދަންނވަާނީ  ގެންނަންޖެހޭ  ސަމާލުކަމަށް  ގެ 

އަޅުގަނޑުމެން މޯލްޑވިްސް ޕޮލިހަށް މި މައްސަލަ ޓާގެޓުކޮށްގެން އެ ކަން އެގޮތަށް ކުރުމަށވްުރެ އަޅުގަނޑު ދެކޭގޮތުން  

ކަސްޓަމްސްގެ   ނޫނވީިއްޔާ  އިމިގްރޭޝަންގެ  މިސާލަކަށް  ކަންތއަްތަކެއް.  އެހެން  ގުޅުންހުރި  ވަށާ  އެބަހުރި  މީގައި 

މި   ލިބެމުނދްޭތޯ.  ޕޮލިހަށް  މޯލްޑވިްސް  އެއްބާރުލުން  ފުރިހމަަ  ލިބެންޖެހޭ  ވެސް  ތަނަކުން  ހުރިހާ  މި  ނވުަތަ 

ކަންކަމުގައި ހުރި ކަންބޮޑުވުންތައް ނވުަތަ އެ ގޮންޖެހުންތަކުގެ ވާހަކަދެކވެުނީމަ އަޅުގަނޑު ދެކޭގޮތުގައި ސަރުކާރުގެ  

އެ ފަރާތްތަކަށް ވެސް އެ ކަން  މިހާރު އަޅުގަނޑުމެން  ކަމާގުޅުންހުރި  މި    241ނގޭނެ.  ހުށަހެޅުނީމަ  މި  ކޮމިޓއީަށް 

ވާގޮތަކީ އޭރުން އަޅުގަނޑުމެންނަށް ހަމއަެކަނި މޯލްޑވްސް ޕޮލިހަށް ނވުަތަ އެމް.އެން.ޑީ.އެފއްަށް މި ޓާގެޓުކުރވެެނީ.  

މައްސަލަތަކުގައި މިކަހަލަ  ނުނިމޭ.  ހިސާބަކުން  އެ  ހަމައެކަނި  ދެކޭގޮތުގައި  އެހެން   އަޅުގަނޑު  ގުޅުންހުރި  ވަށާ 

ފަރާތްތައް ވެސް އެބަހުރި. މޯލްޑވިްސް ޕޮލިހަށް ވެސް ހުންނަ ގޮންޖެހުންތަކެއް ހުރުމަކީ އެކަށީގެންވާ ކަމއެް. އަދި  

ކަމއެް  ހުރިހާ  މި  އެހެންވީމާ،  ކަމެއް.  އެކަށީގެންވާ  ވެސް  ހުރުމަކީ  ގޮންޖެހުންތައް  ހުންނަ  އެމް.އެން.ޑީ.އެފއްަށް 

ހުރީމަ ކަމަށް  އެގޮތަށް  އޮންނަ  ކަމަކަށް  ނުނެރެވޭ  ނަތީޖއާެއް  މަޖިލިސްގައި  ދެން  ގޮތުން  ގަބޫލުކުރާ  އަޅުގަނޑު   

ވއެްޖިއްޔާ އަޅުގަނޑަށް ހވީަނީ އެމް.ޑީ.ޕީގެ ސުޕަރ މެޖޯރިޓީ އޮތްއިރުގައި ކުއްލި މއަްސަލަ ހުށަހެޅުން އެއީ ނޯންނަ 

ގޮތުގައި ވަރަށް ރަނގަޅުވާނެ. އޭރުން ވަގުތު ސަލާމަތވްާނެ.  ކަމެއް ކަމަށް ހަދއަިފި ކަމަށް ވއެްޖިއްޔާ އަޅުގަނޑު ދެކޭ 

އެ  ހވީަނީ  އަޅުގަނޑަށް  އެ  އެހެނވްީމާ،  ރޫޙަކީ.  މީގެ  ހވީަނީ  އަޅުގަނޑަށް  ކަންނޭނގެ  ނޫން  އެއެއް  އެކަމަކު 

އަޅުގަނޑުމެން މީގައި  ރަނގަޅވުާނެހެން.  ބަދަލުކުރީމަ  މި  ގޮތަކަށް  ގެންގުޅޭ  އަޅުގަނޑުމެން  ދެން   ވިސްނުން 

އޮޕޮޒިޝަންގައި ތިބއޭިރު މި ވާހަކަ މިގޮތަށް ފާހަގަކުރާނެ. އަޅުގަނޑުމެންގެ މި ގޮނޑި ބަދަލވުީމަ މި އަންނަ އަހަރު 

ތަފާތވުުމަކީ  ވާހަކަތައް  މި  ވެސް  އަޅުގަނޑުމެން  އައިއްސަ  ވެރިކަމަށް  އަޅުގަނޑުމެން  އަހަރު  މި  އަޅުގަނޑުމެން، 

ގައި ކުއްލި މައްސަލއަަށް ޙައްލެއް ހޯދަންޖެހޭ ކަމަށް އަޅުގަނޑަށް ފެންނަނީ. އެކަށީގެންވާ ކަމެއް. އެކަމަކު މއަްސަލައި 

 އެހެންވެ ހަމަ އެ ވާހަކަ ދަންނވަާލީ އިނގޭތޯ.  

 

 ރިޔާސަތުން ވާހަކަދެއްކެވުން:

އޮޕަރޭޝަން   ސިޔާސީ  އެއީ  މައްސަލަތައް  މިފަދަ  އެދެން  ހަމަ  އަޅުގަނޑު  ދެން  ޝުކުރިއްޔާ.  ވަރަށްބޮޑަށް  އާދެ! 

މިވީ   ނުވަތަ ކޮމިޓީގެ  ހމަަ  އަޅުގަނޑުމެން  ހޯދުމަށް  ޙައްލެއް  ޖުމުލަ  މައްސަލަތަކުގެ  މިފަދަ  ނުބައްލަވާ  އެހެން 

އެހެންވީމާ،   އެދެން.  އަޅުގަނޑު  ވެސް  ދއެވްުމަށް  ޖާގަ  މަސައްކަތްތަކަށް  އައި  ކުރަމުން  ވެސް  ހިސާބަށް 

ރކެޯޑު ކޮމިޓީގައި  މަޖިލީހުގެ  މިހާރު  މއަްސަލަ  މި  މަޖިލީހުގެ  އަޅުގަނޑުމެން  ރައްޔިތުންގެ  ހިސާބުން  މި  ކުރެވުނީ. 

 ސަލާމަތީ ޚިދުމަތްތަކާ ބެހޭ ކމޮިޓީގެ މި އަހަރުގެ ފުރަތަމަ ބއަްދަލވުުން ނިންމައިލާނަން.

